
АЛҒЫ СӨЗ
Өсімдіктер анатомиясы – өсімдіктердің ішкі құрылысын зерттейтін ботаникалық ілім. Анатомия объектілеріне өсімдіктер мүшелерін құрайтын жасушалар мен ұлпалар жатады.     
Өсімдіктану анатомиясы бойынша практикумының мақсаты студенттердің дәрісте алған өсімдіктердің құрылысы бойынша білімдерін тереңдету және бекіту, анатомиялық зерттеу әдістерін практикалық жүзінде меңгеру. 

Зертханалық-практикалық жұмыстар студенттерді жасушаның дамуындағы негізгі заңдылықтармен және оны құрайтын элементтердің, ұлпалардың алуантүрлілігімен, өсімдіктердің вегетативті және генеративті мүшелерінің анатомиялық құрылысымен таныстырады. Зертханалық жұмыстарда уақытша препарат дайындау техникасын меңгерумен қатар, олардың құрылымдық-функциональды талдауы жүреді. Жүргізілген зерттеу нәтижелері жұмыс қорытындысында және студенттердің орындаған сызбаларында, детальды анатомиялық суреттерінде көрінеді.
Бұл оқу-әдістемелік құралының көмегімен студенттер теориялық білімдерін бекіту үшін зертханалық жұмыстың тапсырмаларын орындай алады. 
Оқу-әдістемелік құралы фотосуреттермен, сызбалармен көрнекіленген. Әр тақырып бойынша бірнеше препараттардың нақты талдауы мен сипаты көрсетілген. Қарастырылған әр тақырыптың соңында қайталау сұрақтары берілген. Сонымен қатар, мектептегі биология сабақтарында кеңінен қолданылатын материалдарына да ерекше көңіл бөлінген. 
Оқу-әдістемелік құралы жоғары оқу орындарының жаратылыстану факультетінің биология мамандығының студенттеріне, орта мектеп мұғалімдеріне арналған. Ол университеттер мен институттардың жаратылыстану факультеттерінің жалпыға сай бағдарламасына сәйкес жазылған. 

ТАҚЫРЫП. МИКРОСКОПТЫҢ КҰРЫЛЫСЫ 
ЖӘНЕ ОНЫМЕН ЖҰМЫС ЖАСАУ ЕРЕЖЕЛЕРІ 
Сабақтың мақсаты: Микроскоптың құрылысымен танысып, жұмыс жасау ережелерін меңгеру.
Сабаққа дайындық тапсырма:
1.Биологиялық МБР-1 микроскоптың құрылысымен танысу: оптикалық және механикалык бөліктер құрамы, жарық жүйелері, конденсор, айна, объективтер, окулярлар, иристі диафрагма және объективтер мен окулярлар типтері, онымен жұмыс істеуді үйрену.
2. Микроскоптың кұрылысын суретке салу, тиісті белгілерін жасау. 
3. Қайталау сұрақтарына жауап беру.
Жұмыстың орындалуы
Микроскоппен жұмыс істеу барысында мына ережелерді сақтау керек:
1. Микроскопты кіші объективке ауыстырып, үстелдің, сол жағына орналастыру керек: Айнаны қозғай отырып, макрометрендік бұранда арқылы жарық көзіне бағыттап, көру аймағын қамтамасыз ету. Сызу дәптері мен жұмысқа керекті заттарды микроскоптың оң жағына орналастыру керек.
2. Зерттелетін объектіні зат әйнегінің ортасына орналастырып, клеммамен бекітіледі. Тұракты препараттан керекті жерін тапқаннан кейін, револьвердің басын бұрап, микроскопты кіші объективтен үлкен объективіне ауыстырамыз. Объектив орнына түссе, сырт еткен дыбыс естіледі. Айнаны қозғалту арқылы зат қоятын үстелшеге жарық түсіріп, окулярға қарап отырып, ең қолайлы жарықты таңдап алу қажет. Окулярға сол көзбен қарап отырып, макрометрлік винтті сағат тіліне қарсы бағытта бұрап, объективті зат бейнесі анық көрінгенше көтереді. Микрометрендік бұранда тек үлкен объективпен көруге арналған, оны бір жағына қарай жарты айналымнан артық бүрауға болмайды. Бейне анық болу үшін, диафрагманы жабыңқырап, конденсорын төмен түсіру кереу. Жұмысты аяқтағаннан соң микроскопты қайтадан кіші объективке ауыстырып, содан кейін ғана препаратты зат үстелшесінен алады. 
3. Объектілердің суретін салу үшін, келесі ережелерді пайдалану қажет сурет ірі және тепе - тең болуы керек. Суретті жай қара қарындашпен сызып, қажет болса, түсті қарандашпен, фломастермен сызған дұрыс. Әр жұмыс қортындыланып аяқталады.
ҚАЙТАЛАУ СҰРАҚТАРЫ:
1. Микроскоп қандай құрал, оның көрсету мүмкіндігін қалай түсіндіруге болады? 
2. Микроскоп қандай бөлімдерден тұрады?
3. Микроскоптың оптикалық және механикалық бөлімдерінің құрылыстары мен қызметі қандай?
4. Микроскоп қанша есе ұлғайтып көрсететінін қалай анықтап алуға болады?
5. Микроскоппен жұмыс істеу үшін қандай дайындық жұмыстарын жүргізу керек?
6. Окулярға дұрыс қарау дегенді қалай түсіндіруге болады, оның мәні неде?
7. Макро және микрометрлік винттерді қай уақытта, қандай тәртіппен пайдалану қажет?
8. Объективтің орнында тұрғанын қалай білуге болады?
9. Зат үстелшесінің жиегіндегі винттер не үшін керек?
10.  Жұмыс аяқталғаннан кейін микроскопты қандай жағдайда қалдыру қажет?
ТАКЫРЫП. ЖАСУША ҚҰРЫЛЫСЫ. 
УАҚЫТША ПРЕПАРАТ ДАЙЫНДАУ.
Сабақтың мақсаты: Уакытша анатомиялық препараттар дайындау жолдарын меңгеру, өсімдіктер жасушасының құрылысын зерттеу. 
Қажетті материалдар: Биолам МБР-1, зат және жабын шынылары, ине, ұстара, су құйылған тамызғыш, қатпарлы жуа, пияз (Allium cera L.) 

Міндеттері:
- пияздың шырынды қабыршағы эпидермасынан уақытша препарат дайындау;
- йод ертіндісімен бояған сон, эпидермис жасушасының құрылысын үлкен объективпен қарау;
- жасушалар құрылысын зерттеп, 1-2 жасушаның суретін салып, ондағы жасуша қабыкшасын, цитоплазмасын, вакуоля, ядро және ядрошықты белгілеу;
Тапсырма:
1. Пияздың шырынды қабыршағының ішкі эпидермасынан уакытша препарат дайындау.
2. Эпидерма жасушаларының құрамын зерттеу.
3. Уақытша препараттар дайындау үшін, бір тамшы суы немесе глицерині бар зат әйнегіне зерттелетін объектіні салып, жабын әйнегімен жабамыз. 
Препаратты жасау әдістері
Өсімдік мүшесінің анатомиялық құрылысын зерттеген кезде, алдымен препарат жасап алу қажет. 
Препарат дегеніміз - зат шынысы мен жабын шынысының екуінің арасына қойылған, микроскоп арқылы көруге арналған зат - объект. Препарат екі түрлі болады: уақытша және тұрақты, мұндай препараттарды жасаудың бірнеше әдістері бар. Препарат жасамас бұрын әрбір студент барлық керекті заттарды түгендеп, оларды тазалап алғаннан соң препарат дайындауға кірісуі керек. Ол үшін зат шынысын алып, бетіне суы бар тамызғыштан су тамызып немесе пипеткамен глицериннің қабығынан өте жұқа етіп алып, судың немесе глицериннің үстіне арнайы шымшуырмен дайындалған затты (объектіні) орналастыру керек, қабатталған, бүктелген жерлер болса, иненің ұшымен жазып, шет жағынан таза жабын әйнегімен жабылады. Жабын әйнекті оң қолымыздың екі саусағымен ұстап, зат әйнегіндегі тамшыға әуелі бір жиегімен жанастырамыз, содан кейін біртіндеп төмендетіп барып жабамыз. Затты [image: image60.png]


көргенде ауа көпіршіктері кедергі болмау үшін сол қолмен зат әйнегін ұстап тұрып, оң қолмен иненің ұшымен жабын шынының үстінен жайлап соғамыз. Сонда ауа көпіршіктері ығысады және препараттағы сұйықтық біркелкі жайылып, зат толық батырылады. Егер препараттағы сұйықтық жабын әйнектің жиегінен сыртқа шығып тұрса, оның артық мөлшерін сорғыш қағазбен сорғыту керек. Керісінше, сұйықтық жабын әйнектен кеңістікті толық жаппай тұрса, оның жиегіне тағы бір тамшы сұйықтық тамызып, толықтырамыз. Осылай жасалған препараттағы буланып [image: image61.png]


кететін болғандықтан мұндай препаратты ұзақ сақтауға келмейді. Ал глицеринге жасалған препаратты бірнеше күндер бойы қайталап көруге болады. Сондықтан олар уақытша препарат деп аталады. 

Препарат жасаудың екінші бір түрі - затты ұзақ сақтауға келетін тұрақты препарат жасау. 

Тұрақты препарат жасау үшін судың, глицериннің орнына зат жылытылған глицерин - желатиннің зат әйнегіндегі бір тамшысына салынып, жабын әйнекпен жабылады. Жабын әйнектің жиегі вазелин, лак немесе олифпен көмкеріліп, препараттың оң бұрышына заттың аты жазылған этикетка жабыстырылады.
Жұмыстың орындалуы
Пияздың шырынды қабықшасынан жұқа қабығын сыдырып алып, оны бірнеше бөлшектерге бөлеміз. Қабықтың бір бөлігін заттық шынының үстіндегі бір тамшы дистилденген суға енгізіп, жабын шынымен жабамыз. 
1. Препаратты микроскоптың кіші объективімен қарап, жасушасының суретін салып,
 жасуша шырындары бар вакуольдерді, ядрошығы бар ірі ядроны, майда түйіршікті цитоплазманы және поралы қабықшаны белгілеу. Қорытынды жасау.
2. Препаратты алып, жабын әйнегінің астындағы суды 8% ас три ертіндісімен ауыстыру. Жабын әйнегін қозғамай - ак, оның сол жағына бір тамшы ас тұзы ертіндісін тамызып, қарсы оң жағынан сорғыш қағазбен суын copy. Кіші объективпен тауып, үлкен объективпен зерттеп, «плазмолиз» қалпындағы жасушаның суретін салу.
ҚАЙТАЛАУ СҰРАҚТАРЫ:

1. Уақытша препарат дайындау үшін қандай құралдар керек?
2. Уақытша анатомиялық препарат қалай дайындалады?
3. Уақытша препарат дегеніміз не?
4. Тұрақты препарат дегеніміз не?
5. Уақытша және тұрақты препараттар, олардың бір-бірімен қандай
айырмашылығы бар?
ТАҚЫРЫП. ӨСІМДІК ЖАСУШАСЫ
Жасуша барық тірі ағзалардың іс әрекетінің және құрылысының элементарлы ең кішкентай бірлігі болып саналады. Өсімдік жасушаларының құрылысының ерекшеліктері олардың қоректену типтеріне байланысты, оның негізінде фотосинтез процесі жатады. Өсімдік жасушаларының негізгі құрылысының ерекшеліктеріне жатады:
1) оларда ерекше органелла – пластидтердің (хлоропласт, хромопласт, лейкопласт) болуы;
2) тығыз, қатты целлюлозды қабық;

3) дамыған вакуоль жүйесі;
ӨСІМДІК ЖАСУШАСЫННЫҢ ҚҰРЫЛЫСЫ;
ЦИТОПЛАЗМАНЫҢ ЖЫЛЖУЫ, ПЛАСТИДТЕР 
Қажетті материалдар: элодея жапырақтары (Elodea сanadensis Rich.) немесе мниум мүгінің жапырақтары (Mnium cuspidatum Dill.) шетен (Sorbus aucuparia L.) немесе итмұрын жемістері (Rosa canina L.); традесканция жапырақтары (Tradescantia sp).
Сабақтың мақсаты: өсімдік жасушасының құрылысының ерекшеліктерін оқып үйрену. 
Тапсырма: өсімдік жасушасын және оның құрамды бөліктерін қарап, қабықшасымен, цитоплазмасымен, ядросымен, цитоплазмасының орналасуымен және қозғалысымен танысу. 
Жұмыстың орындалуы
1. Элодея және мниум мүк жапырақтарынан препарат дайындау. Үлкен объективімен жасушаның құрылысын қарап, жапырағының ортаңғы жүйкесіндегі жасушасындағы цитоплазмасының бұрандамалы қозғалысын табу. Бір жасушасының суретін салып, цитоплазма қозғалысының бағытын стрелкамен белгілеу. Хлоропластарды белгілеу (2, 3 - сурет).

2- сурет. Элодея жасушасының жапырағы:

1-қабықша; 2-цитоплазма; 3-ядро; 4- хлоропластар; 5- вакуоль;

3 – сурет. Мниум мүк жапырағы:
1- нашар үлкейтілгендегі жапырақтың жалпы көрінісі;

2- жақсы үлкейтілгендегі жапырақтың сыртқы шеті: пар - паренхимді жасушалар;
пр- позенхимді жасушалар;
хл- хлорофилл дәндері;

3- паренхимді жасушалары жанасқан жүйкенің учаскесі.

Әрбір жасушада өзіндік қабықшасының болуына және олардың бір - бірімен жақын жасушалармен, орталық тақтасы арқылы байланысқанына көңіл аудару.

2. Иненің ұшымен піскен итмұрын немесе қызанақ жеміс шырынының жасушасынан уақытша препарат дайындау (4-сурет). Үлкен объект арқылы хлоропластардың пішінін қарап, жасушалардың құрамын зерттеу. Бір немесе екі жеміс шырынының жасушаларының суретін салып, белгілеу. 

Қорытынды жасау.

4- сурет. Піскен жемістердің шырынының жасушалары:

А – итмұрын (Rosa canina);Б - інжугүл (Convallaria majali);
B - шетен (Sorbus aucuparia); Г - долана (Crataegus sanguine);
1 - хромопластар; 2 - ядро; 3 – жасуша қабырғасы 

1. Традесканция жапырағының төменгі эпидермисінен препарат дайындау. Үлкен объект арқылы жасуша құрамын қарап, лейкопластарды табу. 
[image: image4.png]



 Бір - екі жасушасын суретке салып, оны белгілеу (5-сурет).
5 - сурет. Традесканция жапырағының эпидермасы:
1 - ядро; 2 - лейкопластар; 3 - жанаспалы жасушалардағы хлоропластар

5. Өсімдік жасушасының қызметі мен құрылыс ерекшеліктері туралы қорытынды жасау.
ҚАЙТАЛАУ СҰРАҚТАРЫ:

1. Пластидтер дегеніміз не?
2. Пластидтердің қандай түрлері бар?
3. Өсімдікгер клеткасындағы хлоропластың ролі қандай?
4. Өсімдіктердің кандай органдарынын жасушларында, ұлпаларында, хромопластар кездеседі?
5. Хромопластардың, хлоропластардан айырмашылығы неде?
6. Хромопласта қандай пигменттер жиналады?
7. Хромопластың биологиялық маңызы қандай?
8. Крахмал түзуші - пластидтерді калай атаймыз?
9. Лейкопластарды атқаратын қызметіне қарай, қандай үш топка бөлеміз?
10. Пластидтердің негізі болып не табылады?
ТАҚЫРЫП: ЖАСУШАДАҒЫ ҚОР ЗАТТАРЫ
Сабақтың мақсаты: жасушадағы қор заттарының түрлері, құрылысы, мөлшері және пішінімен танысу. 

Қажетті материалдар: картоп түйнегі (Solanum tuberosum); спиртте немесе алдын ала ылғалдап койған бидай (Triticum aestivum), сұлы (Avena sativa) және егістік асбұршақтың (Picum sativа) тұқымдары, күнбағыс тұқымшасы, бидай дәнінің (Triticum aestivum) көлденен кесіндісі, глицерин, калий иодындағы йод ерітіндісі, йод, судан-III. 

Тапсырма: 
1. Картоп түйнегінен, уақытша препарат дайындау; крахмалді дәндерін ажырату. Суретін салу, тиісті белгі жасау.
2. Спиртте ылғалдырған бидай, сұлы, асбұршақ дәнінің эңдоспермінінен уақытша препарат дайындау, крахмал және алейрон дәндерін қарастыру. Суретін салу, белгі жасау. 
3. Күнбағыс тұқымшасындағы май тамшыларын микроскоппен қарап, суретін салу
Жұмыстың орындалуы
1. Картоп түйнегінен ұстараның ұшымен қырып алып, уақытша препарат дайындау, препаратты микроскоптың кіші объективімен қарап крахмалдың жай, жартылай күрделі, күрделі дәндерін тауып, суретін салу.
2. Препаратқа йод ерітіндісін тамызып, крахмал дәндерін қандай түске боялғанын бақылау.
3. Спиртте ылғалдырған бидай, сұлы, асбұршақ дәнінің эңдоспермінен ұстараның немесе ине ұшымен үгінді алып, препарат дайындап, микро​скоптың үлкен объективімен қарап алейрон және крахмал дәндерін тауып, олардың мөлшері мен пішінін салыстырып, суретін салу.
4. Күнбағыс тұқымшасындағы тұқымын алып, зат әйнекке кішкене басып, шыныға түскен май тамшыларын микроскоппен қарап, алдыңғы препараттарымен салыстыру.
5. Күнбағыс тұқымының майын қағазға түсіру, күнбағыс дәнін алып, ақ қағаз арасына салып қысу керек, содан кағазда майдағы қалады.
6. Қайталау сұрақтарына жауап бере отырып, салған суреттеріне талдау.

Крахмал дәндері құрылысына қарай: жай, күрделі және жартылай күрделі болып бөлінеді. Жасушадағы бір ғана лейкопластың стромасына сіңіп, крахмал жиналатын орталық нүкте біреу ғана болады, осындай жинақталған крахмалды - жай крахмал дәні дейді. Мысалы, мұндай крахмал-бидайда, картоп түйнегінде (6-сурет), бұршақ тұқымында кездеседі. Егерде крахмал бір лейкопласт стромасынан екі немесе үш жеріне жеке жеке жинақталатын болса, оны күрделі крахмал дәні дейді.  
Бұл кезде строманың бетінде крахмал неше жерге жинақталатын болса соған сәйкес нүкте көрінеді; бұлар картопта, сұлыда және т. б. болады (7 - сурет).
Жартылай күрделі крахмал дәндерінің құрылысы күрделі крахмал дәндерінің құрылысымен бірдей болады, бірақ әрбір күрделі крахмал дәнінің сыртынан қапталған бірнеше крахмал дәндерінің пішіні мен мөлшері әртүрлі болып келеді. 

6-сурет. Картоптың крахмалді дәндері: 7-сурет.  Сұлының крахмал дәндері.                                                                                          

1- жай дәндер; 

2- күрделі дәндер; 

3 - жартылай күрделі дәндер; 

4- крахмал қабықтары;
Крахмал дәндерінің ортасыда немесе бір бүйірінде нүкте тәрізденіп біткен орталығы көрінеді, бұл крахмалдың алғаш жинала бастаған жері –лейкопласт; оның айналасында қалынды жұқалы келетін бірнеше қабаттар көрінеді. Бидайдың крахмал дәндері дөңгелек, сұлыда ұсақ көп бұрышты, бұршақ тұқымдастарында сопақша келген ортасында бұтақтаған саңылаулары бар т.б (4-сурет). Крахмалға иод ертіндісін тамызса, ол көгілдір немесе көк түске боялады.

8 - сурет. Әртүрлі өсімдік түрлерінің крахмал дәндері:

А - картоп (Solanum tuberosum); Б - бидай (Triticum aestivum); В - сұлы (Avena sativa); Г - күріш (Oryza sativa); Д - жүгері (Zea mays); Е - қарамық (Fagopyrum sagittatum). 1 - жай крахмал дәндері; 2 - күрделі крахмал дәндері; 3 - жартылай күрделі крахмал дәндері;
Өсімдіктің тұқымдарыңда, жемістерінде қорға жиналған белоктарды алейрон дәндері немесе протеин дәндері деп атайды. Мысалы, олар бидай тұқымының қауызы мен жеміс серігінің катыңқы жағыңдағы алейрон қабатын түзіп орналасады, ал асбұршақ тұқымында тұқым жарнағының әрбір жасушасыңда қорға жиналады (9,10- сурет). 

9 - сурет. Жұмсақ бидай (Triticum aestivum) дәндеріндегі қор заттарының көлденең кесіндісі: 1 – ұрық; 2 – тұқым қабықшасы; 3 – алейрон қабаты;
4 – ядро; 5 - эндосперм жасушасы крахмал дәндерімен; 6 - крахмал дәндері.

10 - сурет. Кәдімгі үрмебұршақ (Phaseolus vulgaris) тұқымының жасушасындағы қор заттар: 1 - жай алейрон дәндері; 2 - крахмал дәндері.
Өсімдіктерде қоректік заттар қоры майлар тұқымдарда, жемістерде, спораларда кездеседі. Майлар суда ерімейді, эфирде, бензинде т.б. ериді. Майлы - өсімдіктерге зығыр, мақта, күнбағыс және тағы басқалар жатады. Кейбір өсімдіктердің арнаулы жасушаларына эфир майы жиналады. Эфир майының өсімдік майынан айырмасы - өте тез илаңғыш, спирттің және сірке қышқылының ішіңде тез еріғінғ хош иісті келеді, эфир майы бар өсімдік тек хош иісті болады.
ҚАЙТАЛАУ СҰРАҚТАРЫ:
1. Өсімдік жасушаларында қандай қор заттары жиналады?
2. Көмірсулар өсімдік жасушаларында қандай түрінде кездеседі?

3. Жай, жартылай күрделі және күрделі крахмал дәндері бір - бірінен қандай белгілерімен ерекшелінеді?

4. Қор заты ретінде ақуыз қандай түрінде кездеседі?

5. Жай және күрделі алейрон дәндерінің бір - бірінен айырмашылығы неде?

6. Қандай өсімдіктерде май қоры көп болады? 

7. Қор заттары өсімдіктердің қандай мүшелерінде жиналады?

8. Тұқымның қор заты ретіндегі май тамшыларының крахмал мен ақуыздан басым айырмашылығы неде? 
9. Жасушаның қай бөлігінде қор зат ретінде ақуыз жинақталады? 
ТАҚЫРЫП. ҰЛПАЛАР
Жоғары сатыдағы өсімдіктердің ұйымдасу негізінде мамандандырылған принципі жатады, ағзадағы әрбір жасуша, тек қана оған қатысты барлық қызметті атқармайды, тек кейбіреуін ғана, бірақта толық және мүлтіксіз атқарады.

Анатомиялық кұрылысы жағынан біркелкі, морфологиялық тұрғыдан бір тектес және атқаратын қызметі бір беткей болатын жасушалар тобын - ұлпа дейміз.
Ұлпалардың әртүрлі классификациясы белгілі, бірақ та олар шартты түрде болады. Өсімдік ұлпаларын олардың негізгі атқаратын қызметіне байланысты бірнеше топқа бөледі:

· меристемалар, немесе түзуші ұлпалар;
· жабындық
· өткізгіш; 
· механикалық;
· қор;
· секреторлы немесе бөліп шығаратын;
· фотосинтездеуші;
ТАҚЫРЫП. ТҮЗУШІ ҰЛПАЛАР. АЛҒАШҚЫ МЕРИСТЕМА
Қажетті материал: элодея сабағының бой конусының (Elodea canadensis Rich.) көлденең кесіндісінен жасалған тұрақты препараты және өсіп тұрған элодея жапырағы.
Сабақтың мақсаты: өркеннің бой конусындагы төбе (апикальды) түзуші ұлпалар кұрылысының ерекшеліктерімен танысу, 
Тапсырма: 

1. Сұржапырақ элодея өркенінің көлденең кесіндісінен жасалған тұрақты препараты қарап, түзуші ұлпалар жасушасына тән белгілерін көрсетіп, суретке салу.
2. Сұржапырақ элодея өркеннің ұшынан мөлшері 1x1 см - де кесіп алып, екі иненің көмегімен жапырақтарын жұлып алып тастап, мөлдір бой конусы көрінген соң, уақытша препарат дайындау.
3. Кіші және үлкен объективтермен қарап, апексін зерттеу, олардың жалпы көрінісінің сызба - нұсқасын салу, және сол дайын препаратгағы 1 - 2 жасушаның жеке суреттерімен толықтыру.
4. Препаратты элодея өркенінің бой конусының тұрақты препаратымен салыстырып, өркен бой конусының суретін салып, төбе меристема қабаттарының белгілерін қою.
Жұмыстың орындалуы

Элодея өркенінің төбелік бүршігінің тұрақты препаратын кіші объектпен қарау. Өркеннің контурлы суретін салып, өсу конусын, жапырақ төмпешіктерін және қолтық бүршіктерін белгілеңіз. Үлкен конусының екі – үш  жасушасын және қалыптасқан жапырақ жасушасын карап, суретін салу және нақты белгілеу (11 - сурет).

11 - сурет. Элодеи өркенінің төбе бүршігі (Elodea canadensis): 
А – көлденең кесіндісі; Б – өсі конусі (сыртқы түрі және кесіндісі); В – алғашқы меристема жасушалары; Г - жасушалар қалыптасқан жапырақтан: 1 – өсу конусы; 2 – жапырақ бастамасы; 3 – қолтық бүршігінің төмпешігі (Хржановский бойынша).
ҚАЙТАЛАУ СҰРАҚТАРЫ:

1. Апикальды түзуші ұлпы дегеніміз не?
2. Түзуші ұлпалар үлпасынын өзіне тән белгілері қандай? 
3. Алғашқы түзуші ұлпалар типтерін ата?
4. Төбелік (апикальды) меристеманың атқаратын қызметы қандай?  
5. Бүйірлік (латеральды) меристеманың ролі қандай?  
6. Қыстырмалы (интеркалярлық) меристеманың ролі қандай?  
7. Плерома дегеніміз не?
8. Дерматоген дегеніміз не?
9. Периблема дегеніміз не? 
10.  Инициальды жасушалар деп кандай жасушаларды айтамыз, олар қай жерде пайда болады?
11. Өсу нүктесіне анықтама беріңіз. 
12. Түзуші ұлпалар клеткаларына, бөлінудің қай типі жатады?
ТАҚЫРЫП. АЛҒАШҚЫ ЖАБЫНДЫҚ ҰЛПАЛАР.
ТҮТІКТЕР МЕН ҚАБЫРШАҚТАР. ЭПИДЕРМИС ӨСІНДІЛЕРІ
Сабақтың мақсаты: жабындық ұлпаның (эпидермис) құрылысының ерекшеліктерін оқып үйрену. 
Қажетті материалдар: қазтамақ жапырағының (Geranium sp.) түкті эпидермасы, бөлме өсімдіктері жапырағының өңі мен түгінің тұрақты препараттары. 
Тапсырма:
1. Қазтамақ эпидерма түктерінің құрылысын тұрақты микропрепараттан қарап, әртүрлі типті эпидерманы және устьица аппаратын суретке салу және белгілеу. 
2. Қазтамақ (герань) немесе бөлме өсімдіктерінің жапырақтарының астыңғы бетінен уақытша препарат дайындап, жақсы көрінген устьицелерді тауып алып, жасуша құрылысын зерттеу. 
3. Уақытша жасалған препаратттарды қазтамақ жапырағының өңінің тұрақты препаратымен салыстырып, алғашқы жабындық ұлпа жасушаларының жалпы көрінісінің және устьицелердің суреттерін салу.
4. Әртүрлі бөлме өсімдіктерінің жапырақтарының өңінен препарат дайындап, түктерінің пішіндерін байқап, суреттерін салу.

Жабындық ұлпалар өсімдік мүшелерінің сыртын қаптап тұратын, астында орналасқан жас, нәзік жасушаларды табиғаттың әр қилы колайсыз әсерінен қорғап тұрады. 
Жабындық ұлпалар өсімдік мүшелерінің жасына, пайда болу жолына қарай - алғашқы және соңғы жабындық ұлпа деп бөлінеді.
Алғашқы жабындық ұлпалар өсімдіктің жас мүшелерінің сыртын қаптап жатады да, өзінің астында орналасқан нәзік жасушалы мүшелерді сыртқы ортаның түрліше әсерінен қорғап тұрады. Алғашқы жабындық ұлпаларға - сабақтың өң (эпидермис), тамырдың эпиблема қабаттары жатады. Өң өркен, жапырақ сыртын жауып жататын бір қатарлы, түссіз, мөлдір жасушалар тізбегі. Өң жасушалары тығыз орналасқан, сыртқы қабықшалары қалыңдаған балауызбен және бір немесе көпжасушалы түктермен қапталады. Сонымен бірге өң өсімдіктің сыртқы ортамен байланысын, газ алмасуын қамтамасыз етеді. Өңде бұл қызметті устьицелер атқарады.
Устьице аппараты көршілес жатқан бүйрек пішінді екі жасушадан пайда болады, оларды жанаспалы жасушалар деп атайды. 
Жанаспалы жасушалардың әрқайсысының қойдың бүйрегі сиякты ойыс беттері біріне-бірі беттесе жатады (12 - сурет).  

12 - сурет. Қазтамақ жапырағының төменгі жағының эпидермасы:
а - эпидерманың негізгі жасушалары; б - устьицаның жанаспалы жасушалары; 
в - саңылауы; г – гүл жапырақ түгі; д – безді түк; е – түк маңайындағы жасушалар;

Құрлықта өсетін өсімдіктердің лептесіктері жапырақтарының астыңғы жағында, ал өсімдіктерінің устьицелері жапырақтарының үстіңгі бетінде орналасады, қылқан жапырақтыларда устьицелері оның айналасына азды-көпті біркелкі болып бітеді. Өңдегі түктер немесе трихомалар біржасушалы және көпжасушалы да болады, физиологиялық қасиеттеріне қарай тірі жасушадан да өлі жасушадан да тұрады (13 – сурет). 
Түктер эпидерманың қорғаныштық қызметін атқарады. Тірі жасушалар протопласты болады да, ал өлі жасушаның ішіндегі протопласт жоғалып кетеді. 

13 – сурет. Жасуша түктерінің түрлері: 1 - 3- жай бір жасушалы; 4 - жай көпжасушалы; 5 - көпжасушалы тармақталған; 6 - жай екі мүйізді; 7, 8 - жұлдызша (жапырақтың көрінісінде және жапырақтың көлденең кесіндісінде).
ҚАЙТАЛАУ СҰРАҚТАРЫ:

1. Қандай ұлпаларды жабындық ұлпалар деп атаймыз? 
2. Жабындық ұлпалар пайда болуына және құрылысына қарай қандай түрге бөлінеді?
3. Жабындық ұлпалардың өсімдіктер мүшелерінде атқаратын қызметі қандай?
4. Неге эпидерманы алғашқы жабындық ұлпалар атайды?
5. Жабындық ұлпа жасушаларының араларында неге жасушааралықтар жок?
6. Эпидерма жасуша қабырғалары қалай қалыңдайды?
7. Эпидерманың қорғаушы қабілетін арттыратын қандай құрылымдар бар?
8. Жабындық түктер және оның қызметі.
9. Трихомалармен жабындық және бездеуіт туктердің айырмашылығы неде?
10. Устьица аппараты қандай бөліктерден тұрады және оның атқаратын қызметі?
ТАҚЫРЫП. СОҢҒЫ ЖАБЫНДЫҚ ҰЛПАЛАР. 
(ПЕРИДЕРМА ЖӘНЕ РИТИДОМ)
Сабақтың мақсаты: соңғы (перидерма), үшінші жабындық ұлпалар (қыртыс немесе ритидом) жабындық ұлпалардың пайда болу, ерекшеліктерімен және олардың құрылысымен танысу.
Қажетті материалдар: ырғай бұтағының (Sambucus racemosa L.), ағашты өсімдіктер кесінділерінің тұрақты микропрепараты, еменнің (Quercus robur) біржылдық бұтағы . 
Тапсырма: 

1. Ырғай сабағының перидерма құрылысын тұрақты препаратта қарап, феллоген (тоз камбийі), феллема (тоз) және феллодерма (пробкалы паренхима) белгілеу.
2. Көпжылдық ағашты өсімдік қабығының құрылуын және сыртқы көрінісін қарап, суретін салу.
3. Жас бұтақтардың көлденең кесінділерін қол лупасымен қарап, қыртыс пен жасымықшаның құрылыстарын зерттеу.
4. Көрген жасымықшаларын, жасымықшаның тұрақты препаратымен салыстырып, қыртыстың, жасымықшаның суретін салу.
5. Еменнің біржылдық бұтағынан препарат жасап, суретін салу. 
6. Жабындық ұлпалардың пайда болуы мен құрылысының ерекшеліктері бойынша қорытынды жасау.
Жұмыстың орындалуы
1. Кіші объективпен қарап, жасымықшалар мен тоз кабаттарын тауып олардың құрылысына көңіл бөліп қарау.
2. Үлкен объективпен қарап, тоз қабаттарының (перидерма) құрылысын зерттеп, олардағы соңғы меристемалар (камбий, феллоген) жасушалық кұрылысына, феллоген немесе тоз камбийдің тар жұка шырынды жасушаларына көңіл аудару. 
3. Барлық соңғы жабындық ұлпалар (перидерма) қабаттарының суретін салып, тиісті белгілерін жасаңдар.
4. Еменнің біржылдық бұтағынан өткір ұстарамен жұқалап көлденең бірнеше кесінді кесіп алып, спирт пен глицерин 1:1 қоспасында біраз уақыт ұстаған соң, препарат жасау.
5. Кіші және үлкен объективтермен қарап, еменнің қыртысына тән түзу радальді қатарларды және доға тәрізді бір-бірімен жалғасқан тоз қабатгарын (перидерма) көруге болады. Тоз қабаттарының аралықтарында қарайған өлі ұлпалар бөліктері орналасқан – олар негізгі паренхималар. Қыртыстың тереңірек қабаттарында механикалық және өткізгіш үлпалар кездеседі. Кейінірек, қыртыстарда (сары қабык) жарылулар пайда болады.
6. Қыртыс бөліктерінің сызба суретін салып, өлі ұлпалардың бөліктері, феллемалардың қабаттарын белгілеу. Қорытынды жасау.
Өсімдік денесінде алғашқы жабындық ұлпа өмір бойы сақталып тұра алмайды шетінен түлеп түсіп отырады да, олардың орнына бірте-бірте жүре пайда болатын соңғы жабындық немесе екінші дәрежелі жабындық ұлпалар қалыптасады.
Соңғы жабындық ұлпалар өсімдіктердің түрлеріне және жастарына қарай екі түрлі болады: тоз (перидерма) және қыртыс.
Тоз ағаш бұтақтарының, көпжылдық шөптесін өсімдіктер түп негізін, тамырдың ескірген бөліктерін, жерасты өркендерін (тамырсабақты, түйнекті), кейбір жемістерді қаптайды. Ырғай сабағының перидерма құрылысында, феллоген (тоз камбийі), феллема (тоз) және феллодерма (тоз паренхимасы) белгіленеді (14 – сурет).

14 - сурет Ырғай сабағының перидермасы (Sambucus racemosa): А - жасымықша; Б - перидерма учаскесі: 1 - орындаушы ұлпа; 2 - эпидерманың қалдығы; 3 - тоз (феллема); 4 - тоз камбийі (феллоген); 5 - феллодерма
Феллема қабаты (14 -сурет) - негізгі қорғаныштық қызмет атқарады. 

Феллема жасушалары - өлі сыртқы қалыптасатын қабат. Феллема қабаты ылғалдын артық булануын, ауру туғызушы ағзалардың өтуінен сақтайды және көпжылдық ағаштардың діңіне, бұтағына берік механикалық қорғаныш бола алады.

Феллоген қабаты (тоз камбийі) - перидерманың ұзақ уақыт жуандап өсуін қамтамасыз етеді. Феллогеннің - меристемалық жасушаларының сыртқа феллемаға, ішке феллодермаға қарай ығысады, сондықтан тоз камбий деп аталады (14 - сурет).

Феллодерма қабаты - феллоген қабатының жасушаларын қоректендіру қызметін атқарады. Феллодерма қабатының жасушалары тірі, паренхималық. Цитоплазма ішінде хлорофилл дәндері бар және олар өсімдік қабығының жуандап өсуін қатыспайды (14 - сурет).
Көпжылдық ағашты өсімдік қабығының құрылуы әртүрлі болады. Бұлардың діңі мен тамырлары өскен кезде, қабықтың сырт жағы қат-қат болып жарылады, кейбіреулерінде сырты біртіндеп түлеп отырады (15 - 16 сурет).

	15 - сурет. Қабықтың құрылысы және қабықта ұлпалардың орналасуы: 

1 - камбий; 
2 - қайталанылатын перидерма; 

3 - ксилема; 
4 - соңғы флоэма; 5– қыртыс;


	16 - сурет. Қабықтың сыртқы көрінісі: 

1- емен ағашының қатпарланған қабығы;

2 – шырша ағашының қабыршақты қабығы. 



ҚАЙТАЛАУ СҰРАҚТАРЫ:

1. Соңғы жабындық ұлпа деген не? Оның қандай түрлері бар?

2. Сүректі өсімдіктерде эпидерма немен алмастырылады?

3. Тоз өсімдіктердің қандай мүшелерінің сыртын қаптап жатады?

4. Жасымықшаның жасушалық құрылымы қандай?

5. Тоз бен эпидерма жасушаларның айырмашылығы неде?

6. Тоз неге кыртысқа айналады, оның табиғаты қандай?

7. Қыртыс дегеніміз не, ол қалай пайда болады және қандай түрлері бар?

8. Көпжылдык өсімдіктердің алғашкы ұлпалары неге тозға айналады?
9. Феллема мен феллодерманың өзара айырмашылықтары неде?
10. Тоз арқылы газ алмасу және булану (транспирация) қалай жүреді?

ТАҚЫРЫП. МЕХАНИКАЛЫҚ ҰЛПАЛАР
Сабақтың мақсаты: механикалық ұлпалардың (колленхима, склеренхима, склереидалар) анатомиялық құрылысымен және олардың өсімдік мүшелерінде орналасуымен танысу.
Қажетті материалдар: қант қызылшасы (Beta vulgaris), қазтамақ (герань) сабағы (Geranium pratense), кәдімгі алмұрт (Pyrus communis) жемісі. 

Тапсырма: 
1. Қызылша жапырақтары сабағының көлденең кесіндісінен уақытша препарат дайындап, бұрышты колленхимамен танысу.
2. Қазтамақ сабағының көлденең кесіндісінен уақытша препарат дайындап, склеренхима жасушалары кұрылысымен танысу.
3. Шала піскен алмұрттың жұмсағынан препарат дайындап, склереида құрылысын зерттеу.
4. Үлкен объективпен карап, механикалық ұлпалар түрлерінің әрқайсысынан бірнеше жасушарының суретін салу.
Жұмыстың орындалуы
1. Қызылша сабағының көлденең кесіндісін кіші объективпен қарап, препараттан бұрышты колленхима жасушаларының біркелкі емес, қалындаған қабыршақтарын табу.
2. Үлкен объективпен, механикалық ұлпалары ірі топтарының 3-4 жасушасын тауып, суретін салу.
3. Препараттағы суды сорып алып, хлор - цинк йодпен ауыстыру. Сонда, колленхималар жасуша қабықшалары күлгін көк түске боялатынын көру, олардың бірнеше жасушасының сурет салып, белгілерімен белгілеу.
1. Қазтамақ сабағынан өткір ұстарамен мөлшері бірнеше жұқа сабақтың көлденең кесіндісін жасап, лигнин ертіндісімен бояу.
2. Кіші объективпен қарап, қызыл түске боялган дөңгелек тығыз сүректенген ұлпаларды, оның іш жағындағы сопақ өткізгіш шоқтарды табу. 
3. Үлкен объективпен қарап, склеренхиманың біркелкі қалыңдаған қабырғалардың, бір - біріне тығыз орналаскан өлі жасушаларды және поралы каналдарды көру.
4. Склеренхима жасушасының шағын бөлігінін үлкейтілген суретін салып, олардың екінші жасуша қабықшаларын, поралы каналдарды және орташа пластинкасын белгілеу,
Қазтамақ сабағын өткір ұстарамен мөлшері бірнеше жұқа кесіндісін жасап флороглюцинмен, тұз қышқылымен бояу.
1. Кіші объективпен прозенхималық қабаттағы боялған жасуша талшықтарын және біркелкі қалындаған жасуша қабыршағын табу.
2. Үлкен объективпен қарап, бүйір қабырғаларында поралы каналдары бар, ұшы қыйылған ұзын склеренхима жасушаларын анықтап көру. 
3. 3-4 жасуша талшықтары бөлігінің суретін салып, тиісті белгілерін жасау. Қорытынды жасау.
1. Кәдімгі алмұрт жемісінің жұмсақ етінен алып, оған бір тамшы лигнин (флороглюцинмен тұз қышқылын) ертіндісін тамызу.
2. Кіші объективімен қарап, қызыл қабырғалы, тасты клеткалар топтары бар, склереидаларды табу.
3. Үлкен объективімен соңғы жарғақтың құрылысын қарап, олардың өте қалыңдаған екінші қабыршықтар қабаттарын және жай пораларды көру.
4. 2 - 3 тасты жасушарды үлкен объективпен карап, суретін салу, олардың екі қатар жатқан бірінші мен екінші қабықшаларын және бұтақты поралы каналдары мен көрші пор арқылы байланысын белгілеу. Қорытынды жасау.
Өсімдіктердің негізгі мүшелерінің таянышы болып, оған мықтылық, беріктік қасиет беретін жасушалар тобы механикалық ұлпа деп аталады.

Жасушаларының қалындауы мен өзгеру жолдарына қарай механикалық ұлпалар - колленхима, склеренхима және склереида болып үшке бөлінеді.  
Колленхима - жасушалары тірі, өсу қабілетін жоймаған өсімдіктердің өңінің астында болатын механикалық ұлпалардың алғашқы түрі. Колленхима жасушалары бір-біріне тығыз орналасқан, жасушааралық қуыстары болмайды, хлорофилл дәндері болады, қоректік, механикалық ұлпаның қызметін атқарады. 
Колленхима жасуша қабықшаларының қалыңдауына қарай үш түрлі болады:
1. Бұрышты колленхима - жасушалары көп қырлы болады да, сол қырланған жеріндегі бұрыштары қалыңдап, ал әр екі бұрыштың арасы қалыңдамастан бұрынғы клетчатка күйінде қала береді (17 – сурет).
2. Тақталы колленхима - жасушаларының қабықшаларының сыртқы бетіне параллель жатқан қабырғалары ғана қалыңдайды да, қалған беттері клетчатка күйінде қала береді.

3. Бұрышты - тақталы немесе борпылдақ колленхима - бұнда жасушааралықтар жақсы дамыған. Бұл жағдайда жасушалар қабықшасының жасушааралықтарымен шектескен жері ғана қалыңдайды (17 – сурет). 
Склеренхима - жасушалары механикалық ұлпалардың ішіндегі әрі ұзын, әрі жіңішке және екі ұшы үшкір келетін прозенхималы болады. Жасушаларының қабықшалары біркелкі қалыңдап, өсімдік мүшелеріне мықтылық қасиет береді. Жасушаларының қабырғаларына лигнин сіңіп, қатаяды.
Склереида – бұл жоғары сатыдағы өсімдіктердің кейбір органдарында кездесетін, жасуша қабықшасы біркелкі қалыңдайтын, тек тіаренхимадан құралған механикалық ұлпаның бір түрі (18 – сурет). 


17 – сурет. 1; 2- көкпек (лебеда) сабағының (көлденең және ұзына кесіндісіндегі) бұрышты колленхимасы, 3- ырғай өркеніндегі тақталы колленхимасы, 
4- белокопытник сағағындағы борпылдақ коленхимасы.

18 – сурет. Алмұрттың піспеген жемісінің склереидтері: 1- цитоплазма; 
2 - жуанданған жасуша қабырғасы; 3- поралы каналша;

ҚАЙТАЛАУ СҰРАҚТАРЫ:

1. Механикалық ұлпа дегеніміз не, оның қандай түрлері бар?

2. Механикалық ұлпалардың атқаратың қызметі қандай?
3. Механикалық ұлпаға тән белгілері қандай?

4. Колленхима, склеренхима жасушаларының құрылымдық айырмашылығы неде?

5. Колленхима түрлері, олардың қабырғаларының қалыңдау ерекшеліктері қандай?

6. Неге колленхима жас өсімдік мүшесіне тән?

7. Бұрышты колленхиманың, такталы колленхимадан айырмасы неде?
8. Склеренхима жасушаларының негізгі белгілері қандай?

9. Склереида жасушаларының ерекшелігі неде?
ТАҚЫРЫП. ӨТКІЗГІШ ШОҚТАР. КСИЛЕМА ЖӘНЕ ФЛОЭМА
Сабақтың мақсаты: өткізгіш шоқтардың түрлерінің құрылыс ерекшеліктерімен танысу.
Қажетті материалдар: қарағай (Pinus silvestris L.) сүрегі, жүгері сабағының (Zea mays L.) тұрақты препараты және фиксирленген жүгері сабағы, күнбағыс сабағының ксилемасының өткізгіш элементтері (Helianthus annuus L.).
Тапсырма: 
1. Өткізгіш ұлпалардың құрамына кіретін элементтермен танысу.
2. Қарағай сүрегінің трахеидаларын қарастыру. 
3. Жүгері сабағының көлденең кесіндісінің тұрақты препаратын қарап, өткізгіш шоқтың құрылысымен танысу. Өткізгіш шоқтың суретін салу және оның құрамына кіретін барлық ұлпаларды белгілеу.
4. Күнбағыс сабағының ксилемасының өткізгіш элементтерін қарап, суретін салу, белгі жасау. 
5. Өткізігіш ұлпалардың шығу тегі мен құрылысының ерекшеліктері бойынша қорытынды жасау. 
Жұмыстың орындалуы
1. Қарағай сүрегінің ұзынынан кесіндісін кіші объективпен, тұрақты препараттан, трахеидалардың құрылысын қарап, ал үлкен объективпен жасуша қабықшаларының қалындау ерекшеліктерін көру (19- сурет).
2. Жүгері сабағының көлденең кесіндісінің тұрақты препаратынан кіші объективпен ксилемалар өткізгіш элементтерін табу, ал үлкен объективпен жасуша қабықшаларының қалындау ерекшеліктерін көру. Түтіктердің орналасу ретінін үлгі суретін салу (20-сурет).
3. Жүгері сабағынан қалыңдығы 1-1,5 см етіп, өткір ұстарамен жұқа көлденеңінен кесінді кесіп алып, оны флороглюцин және тұз қышқылымен бояу. Үлкен объективпен қарап, шоктардын пішінін сақтай отырып, жасушалар мөлшері мен олардың орналасуларының суреттерін салу. Шоқтардың жеке үлгісін беру, қорытынды жасау.
4. Күнбағыс сабағының ұзына бойы кесіндісінің тұрақты препаратын кіші объективпен қарап, қатар орналасқан түтіктерден флоэма жасушарының жолақтарын табу. Үлкен объективпен қарап, олардың сүзгілі түтіктерін және оған жақын орналасқан серік - жасушаларын көру, суретін салу (21- сурет). Шоқтар бөлігінің суретін салып, суретке олардың кұрамды бөлшектерін көрсету. Қорытынды жасау.
Өткізгіш ұлпалар өсімдіктің барлық мүшелерінде қоректік заттарды жеткізуге икемделген жасушалар тобы. 
Сосуд-талшық шоқтары негізінен екі бөлімнен: флоэма және ксилемадан тұрады. 
Флоэмаға (тін) - сүзгілі түтіктер мен олардың серіктері, тін талшықтары және тін паренхималары жатады. 

Ксилемаға (сүрек) трахея, трахеида, сүрек талшықтары (либриформ) мен сүрек паренхималары жатады.
Өткізгіш ұлпалардың негізгі элементтері болып түтікше – сосуд тәрізді жасушалар трахеидалар мен сүзгілі түтіктер болып саналады.
Түтікше (сосуд) - бұл ұзын, іші қуыс түтік, сол арқылы жоғары қарай су
мен ондағы еріген минерал тұздары сабақтан жоғары қарай жеткізіліп тұрады. Түтікшелердің жасуша қабырғалары әртүрлі қалыңдаған және сүректененген. 
Трахеидалар – әрбір трахеида бір ұшы сүйірленіп келген өлі прозенхималы жасушадан тұрады, оның қабырғалары негізінен жиекті поралы болып келеді. Трахеидаларға сүйір ұштарымен бір-біріне сыналанып ену арқылы өсу тән. 
Сүзгілі түтіктер және оның серік жасушалары - бұл тірі өткізгіш элементтер, олар прозенхималы жасушалардын тұрады. Әрбір сүзгілі түтік бір-бірімен көлденең қабырғалары арқылы түйіскен жасушалардың бунақтардың (членики) тізбегінен тұрады. Сүзгілі түтіктердің негізгі ерекшеліктерінің бірі – олардың көлденең қабырғаларының сүзгі тәрізді майда перфорациялы болуы. 

19 – сурет. Қарағай (Pinus silvestris L.) сүрегінің трахеидалары:
1 - трахеида жасушасы;
2- көмкерілген порасы;
3 - соңғы қабық көмкерілген порасымен;
4 - торусы бар алғашқы қабық;

20 – сурет. Жүгерінің өткізгіш шоғы: А – көлденең кесіндісі; Б – ұзына бойы кесіндісі; 1 – негізгі паренхима; 2 - склеренхима (механикалық талшықтар);
5 – сүзгілі түтіктер; 4 - жасуша-серігі; 5 - сүректі паренхима; 6 - поралы сосуд; 
7 - спиральды сосуд; 8 - сақиналы сосуд; 9 – ауа қуысы;

21 – сурет Күнбағыс сабағының ұзынынан кесіндісі (Helianthus annuus):
1 - спиральді-сақиналы сосуд; 2 - спиральді сосуд; 3 - спиральді сосуд кесіндісінде; 4 - баспалдақты сосуд; 5 - поралы сосуд; 6 - соңғы қабық;

7 - көмкерілген порасы.
ҚАЙТАЛАУ СҰРАҚТАРЫ:

1. Өткізгіш ұлпа деген не?
2. Флоэма қандай гистологиялық бөліктерден тұрады?
3. Ксилеманның гистологиялық бөліктері?
4. Өткізгіш ұлпаның жоғары ағыс жолымен ксилема қандай заттар жылжиды?
5. Өткізгіш ұлпаның төменгі ағыс жолымен ксилема қандай заттар жылжиды?
6. Өткізгіш немесе сосуд - талшық шоқтары дегеніміз не, оның қандай түрлері бар?
7. Түтікшелер қалай пайда болады?
ТАҚЫРЫП: ШОҚТАР ҚҰРЫЛЫСЫ. ЖАБЫҚ КОЛЛАТЕРАЛЬДЫ, 
АШЫҚ БИКОЛЛАТЕРАЛЬДЫ, РАДИАЛЬДЫ, КОНЦЕНТРЛІ ШОҚТАР
Сабақтың мақсаты: шоқтардың (биколлатеральды, радиальды, концентрлі) құрылысын қарастырысып, олардың ерекшеліктерімен танысу.
Қажетті материалдар: жүгері (Zea mays), асқабақ (Cucurbita реро) сабағының көлденең кесіндісінен жасалған тұрақты препарат, жас және нықталған сабағы, құртқашаш (Iris germanica) тамырының көлденең кесінділерінің тұрақты препараты, інжугүлдің (Convallaria majalis), кыраноттың (Pteridium aquilinum) тамырсабағының тұрақты препараты.
Тапсырма:
1. Жүгері (Zea mays) сабағының, көлденең кесіндісінің тұрақты препаратынан жабық коллатералды шоқты қарап, суретін салу, белгі жасау.
2. Асқабақ (Cucurbita реро) сабағының, көлденең кесіндісінің тұрақты препаратынан ашық биколлатералды шоқты қарап, суретін салу, белгі жасау.
3. Құртқашаш (Iris germanica) тамырының, көлденең кесіндісінің тұрақты препаратынан радиальды немесе сәулелі шоқты қарап, суретін салу, белгі жасау.
4. Інжугүлдің (Convallaria majalis) тамырсабағының көлденең кесіндісінің тұрақты препаратынан концентрлі шоқты қарап, суретін салу, белгі жасау. 
5. Қыраноттың (Pteridium aquilinum) тамырсабағының көлденең кесіндісінің тұрақты препаратынан концентрлі шоқты қарап, суретін салу, белгі жасау. 
Ұлпалардың элементтері қосылып, белгілі бір тәртіппен орналасады; бұлардың шоғырланып, жатқан жерін өткізгіш шоқтар немесе сосуд - талшық шоқтары дейді.
Өткізгіш шоқтардың классификациясы:
I. Бөліктерінің құрамы бойынша:
Жай шоқтар - құрылымы бойынша қарапайым және бір ғана гистологиялық элементтен тұрады: 
а) тек қана трахеидалардан (жапырақтарда, олардың шетіне қарай);

б) тек қана сүзгілі түтіктерден ( жуаның гүлді шоқтарында).
2. Жалпы шоқтарда –трахеидалары, сосуд –талшықтары, сүзгілі түтіктері бүйірлес орналасқан.
3. Күрделі шоқтарда –өткізгіш және паренхимды элементтері бар. 
4. Сосуд – талшықты шоқтар –ксилема мен флоэманың барлық элементтерінен тұрады. 
II. Камбийдің болуына немесе болмауына байланысты:
1. Ашық – ксилема мен флоэма арасында камбий бар.
2. Жабық –камбийі жоқ. 

III. Ксилема мен флоэма орналасуы бойынша: 
1.Коллатеральды (бүйірлес) өткізгіш шоқта – флоэма мен ксилема элементтері бір-бірімен бүйірлес тиісе жататын шоқ.
2. Биколлатеральды (қос бүйірлі) өткізгіш шоқта – ксилема орталықта, флоэма бүйір жақтарында орналасады.
3. Концентрлі (шеңберлі) өткізгіш шоқта- флоэма ксилеманы немесе ксилема флоэманы шеңбер түзіп, қоршап жатады.
а) амфивазальді - ксилема тұйық сақиналы фломаны қоршайды.  
б) амфикрибральді - флоэма ксилеманы қоршайды.

4. Радиальды (сәулелі) өткізгіш шоқта - флоэма мен ксилема элементтері радиус бойымен сәулеленіп орналасады.
IV. Ксилема сәулелерінің саны бойынша:

1. монархті (бір сәулелі);

2. диархті (екі сәулелі);

3. триархті (үш сәулелі);

4. тетрархті (төрт сәулелі);

5. пентархті (бес сәулелі).

22- сурет. Өткізгіш шоқтарының түрлері: А-ашық коллатеральды; Б - ашық биколлатеральды; Г, Д -концентрлі; (Г- амфивазальді; Д-амфикрибальді); Е-радиальды: 1-флоэма; 2-камбий; 3-ксилема
Жұмыстың орындалуы
1. Жүгері сабағының көлденеңінен кесілген кесіндісінен жасалған тұрақты препаратын кіші объективпен қарап, ашық коллатеральды шоқты табу. Тұрақты препаратты пайдаланып, шоқтардың суретін салып, тиісті белгілерін жасау (23 - сурет). Шоқтардың жеке үлгісін беріп, қорытынды жасау.
2. Асқабақ сабағының 2-3 шоғы бар жұқа көлденең кесіндісіне, флороглюцин мен тұз қышқылын тамызып бояп, уақытша препарат даярлау. Кіші объективпен препараттан боялған бір шоқты тауып, қарап, қызыл түске боялған ксилеманы көру. Шоқтар құрылысын үлкен объективпен қарап, зерттеп, ортада орналасқан, қалыңдап сүректенген жасушалық қабықшалары бар ксилеманы және сыртқы мен ішкі шоқ белігінен тұратын ұсақ сүректенбеген флоэма элементтерін көру. Ашық биколлатеральды шоқты табу. Тұрақты препаратты пайдаланып, шоқтардың суретін салып, тиісті белгілерін жасау (24 - сурет). Шоқтардың жеке үлгісін беріп, қорытынды жасау.
3. Құртқашаш тамырының көлденеңінен кесілген кесіндісінен жасалған тұрақты препаратын кіші объективпен қарап, сыртындағы - алғашқы қабықты және ішкі бөліміндегі - орталық цилиндрді көру. Үлкен объективпен, радиальды өткізгіш шоқ орналасқан орталық цилиндрді табу. Ксилеманың кұрылысын зерттеп, оның радиус бойлап, флоэма мен кезектесіп орналасуына көңіл аудару. Препараттан, ксилеманың қызыл жұлздызша тәрізді түске боялғанын көру. Радиальды өткізгіш шоқ бөліктері бар, орталык цилиндрдін сурет салып (24 - сурет), шоқтың жеке үлгісін беріп, қорытынды жасау.
4. Інжугүлдің тамырсабағының көлденең кесіндісін үлкен объективпен қарап, шоқтың құрылымын зерттеу (25 –сурет). Шоқтың жеке сызба нұсқасын көрсету және корытынды жасау.
5. Қыраноттың тамырсабағының көлденең кесіндісін үлкен объективпен қарап, шоқтың құрылымын зерттеу (25-сурет). Шоқтың жеке сызба нұсқасын көрсету және қорытынды жасау. Шоқ құрылымының суретін салып, қорытынды жасау.

23- сурет. Жүгері (Zea mays) сабағының көлденең кесіндісіндегі жабық  коллатеральды өткізгіш шоқ. 1 - флоэма, 2 - ксилема, 3- шоқты механикалық айналасын қоршаған 4-шоқты қоршаған, сабақтың негізгі паренхимасы

24 – сурет. Асқабақ (Cucurbita pepо) сабағының (көлденең кесіндісі) ашық биколлатеральды шоғы: 1 – негізгі паренхимасы, 2 – сыртқы флоэмасы, 3– камбий, 4 –соңғы ксилема, 5 – алғашқы ксилема, 6 – ішкі ксилемасы, 7 – сүзгілі түтік.

24 – сурет. Құртқашаш (Iris germanica) тамырының көлденең кесініндегі радиальды өткізгіш шоқ. 1 - ксилема сәулесі; 2 - флоэма учаскісі;



25 – сурет. Концентрлі өткізгіш шоқтар: А - інжугүл (Convallaria таjalis); тамырсабағының амфивазальды шогі; Б - қыранот (Pteridium aquilinum) тамырсабағының амфикрибральді шогі: 1 - флоэма, 2 - ксилема, 3- сабақтың негізгі паренхимасы
ҚАЙТАЛАУ СҰРАҚТАРЫ:

1. Өткізгіш немесе сосуд - талшық шоқтары дегеніміз не, оның қандай түрлері бар?
2. Қандай шоқтарды коллатеральды тұйық және ашық деп атаймыз?
3. Қандай шоқтар толық және толық емес шоқтар деп аталады?
4. Қос бүйірлі (биколлатериальды) шоқ дегеніміз не?
5. Бүйірлес шоқ ты қандай екі түрге бөледі? 
6. Сәулелі (радиальды) шоқ дегеніміз не?
7. Шеңберлі (концентрлі) шоқ дегеніміз не? Ондағы флоэма және ксилема элементтері қалай орналасады?
8. Өткізгіш шоқтың пайда болуында камбий мен прокамбий меристематикалық ұлпалардың маңызы қандай?

9. Неліктен бір шоқта әртүрлі типті сосуд – талшықтары болады? 

10. Ашық пен жабық шоқтар типтерінің айырмашылығы неде? 

11. Шоқтарды ксилема мен флоэма орналасуына қарай қалай классификациялайды?

12. Қандай шоқтарды жай, күрделі және сосудты талшықты деп атайды?   

ТАҚЫРЫП. ӨСКІННІҢ МОРФОЛОГИЯСЫ
Сабақтың мақсаты: қос және дара жарнақтылар тұқымдары мен өскіндерінің, өзара құрылыстық ерекшеліктерін анықтау.

Қажетті материалдар: жүгері (Zea mays), асбұршақ (Pisum sativum), үрме бұршақ (Phaseolus vulgaris) арпа (Hordeum vulgare), сұлы (Avena sativa) тұқымдары мен өскіндері, бидай аппликациясы. 
Тапсырма: 
1. Дара жарнақты өсімдіктер өскіндерінің құрылысымен танысу.

Өскіндердің суретін салу, тиісті белгілерін жасау. 
а). бидай дәнінің сыртқы құрылысымен танысу; 

б). бидай дәнінің ұзынынан кесіндісі дайын препаратынан жеміс серігінің, тұқым қабығының, ұрықтың бөлімдерін табу. 

2. Қос жарнақты өсімдіктер өскіндерінің құрылысымен танысу. 
а) тұқымының сыртқы құрылысынан дақ, тұқым саңылауын (микропиле)  
ә) тұқым қабығын сыдырып алып, ұрықтың екі тұқым жарнақтарын, ұрық тамыршасын және бүршігін қарау. 
3. Суреттерін салып, тиісті белгілерін жасау, қорытынды жазу.

4. Дара жарнақты және қос жарнақты өсімдіктер өскіндерінің ерекшеліктеріне назар аудару, қорытынды жазу.

Жұмыстың орындалуы
1. Дәнектің сыртқы көрінісін зерттеп суретін салу. Ұрыктың орналасуын тұқым жарнағының пішінін белгілеу. Суда өне бастаған дәнекті (суға салғаннан 1 тәулік өткеннен кейін) мүмкіндігінше ұрық пен эндосперм арқылы өткір ұстарамен ұзыннан тіліп уакытша препарат жасау.
2. Микроскоптың кіші объективі арқылы препаратты зерттеу. Суретке тамыр оймағы бар тамыршаның, колеоризаның, сабақшаның, қалқаншаның, колеоптильдің, ұрық жарнақшасы және эпибластың орналасуын көрсетіп, ұрықтын сызба кескінін салу.
3. Үлкен объектив арқылы камбий шағын, қалканшасын және крахмал дәні бар эндоспермнің бір бөлігінің суретін салу. Суретке барлық элементтерін көрсетіп, қорытынды жасау.
4. Үрме бұршақ тұқымының сыртқы көрінісіне қарап, суретін салу. Тұқым тігісін, микропиле тесігін және жалпы формасын белгілеу.
5. Тұқымды ұзыннан тіліп қабығын сыдырып, екі үлкен тұқым жарнағына бөліп, ұрықтың құрылысын зерттеу. Тұқым қабығын, ұрықты (ұрықтың тамыр, сабак, эпикотиль, гипокотиль) көрсету және тұқым жарнағын, алғашқы бүршікті табу. Барлық бөліктерін көрсетіп суретін салу.
6. Препаратты микроскоптың үлкен объективімен қарап, крахмал дәндері бар бірнеше жасушаның суретін салу. Үрме бұршактың өскінін қарап, суретін салу.
Тұқымнан өсіп шыққан вегетативтік органдардың бастамасы бар кішкентай өсімдік өскін деп аталады. Әр топқа жататын өсімдіктердің өскіндері де түрлі болады. Дәнді дақылдардың көбісінің негізгі тамырлары тұқымның қауызын жарып шығысымен өсуін тоқтатады және олардан эндогенді жолмен (өсімдіктің ішкі бөлімдерінен) жанама тамырлар шыға бастайды. Жанама тамырлардың сыртындағы эпиблема жасушаларынан көптеген тамыр түктері өсіп шығады. Бұлар арқылы өсімдік өзіне керекті суды және ондағы еріген түрлі минерал тұздарды алып, олармен қоректенеді.
Дара жарнақты өсімдіктердің өскінінің морфологиялық құрылысы.
Бидайдың немесе жүгерінің тұқымы топырақ жылы болса, егілген соң 2-3 күннен кейін қауызын жарып, алғашқы тамырын шығарады, мұны негізгі тамыр дейді. Негізгі тамырлардың саны дара жарнақты өсімдіктердің түріне қарай әр қилы: арпада 5-8, қара бидайда 4, бидайда 2- 3, ал жүгері мен тарыда алғашқы көктеп шыққан кезде бір-бірден т.б. болады (26- сурет).

26 – сурет. Әртүрлі астық дақылдардың өсуі 
(өскіндер тамырдың саны бойынша ажыратылады): 
а - бидай ; б -сұлы ; в -қарабидай; г - арпа; д - тары; е – жүгері

Колеоптиле - ұрықтан өсіп шыкқан, көрінісі сояу тәрізді, ақ түсті алғашқы жапырак. Біраздан соң колеоптиле жарылады, оның ішінен тұңғыш рет бірінші жасыл жапырак пен алғашқы сабақ шығады.
Қолеоптиледен кейінгі бірінші негізгі жапырақтың шыққан жері - өскін сабағының бірінші буыны. Мұны түптену буыны деп атайды.
Дара жарнақты энодспермді тұқымды өсімдіктің өкілі бидай (Triticum)дәнегінің құрылысы өте көлемді эндоспермнен және төменгі жағында шағын орын алатын ұрықтан тұрады (27- сурет) . 

27- сурет. Бидай (Triticum) дәнегінің құрылысы: 
А - сыртқы көрінісі; Б - ұзына бойы кескіні: 1 - алейрон қабаты; 
2 - крахмал орналасқан бөлігі; 3 - қалқаншасы;  4- бүршігі; 5 - ұрық сабақшасы; 
6 - эпибласт; 7 – ұрық тамыршасы; 8 - колеориза

Қосжарнақты эндоспермді тұқымның өсуі және өскінінің қалыптасуы 

үрме бұршақ (Phaseolus vulgaris) өсімдігінде жақсы көрсетілген (28- сурет).


28 - сурет. Үрме бұршақтың (Phaseolus vulgaris) 
өсуі және өскінінің қалыптасуы.
А -тұқымның бүйір жағынан көрінісі; Б - кіндік жағынан; В - тұқым қабықшасын алғаннан кейінгі ұрықты тұқым; Г - тұқымжарнақтары ашылған тұқым; Д - тұқымның өсе бастауы; Е - негізгі тамырдың өсуі мен бұтақтануы; Ж - өскін; 1 - кіндік; 2 -тұқым тігісі; 3 - ұрық тамыршасы; 4 - жарнақтары; 5 - ұрық сабағы; 6 - бүршік; 7 - негізігі тамыр; 8 - жанама тамыр; 9 - тұқым жарңақтарының астыңғы қылтасы; 10 - тұқым жарңақтарының үстіңгі қылтасы; 11 - жапырақтар; 12 -төбелік бүршік; 
ҚАЙТАЛАУ СҰРАҚТАРЫ:

1. Жетілген тұқым қандай бөліктерден тұрады?
2. Тұқым дегеніміз не?
3. Ұрық ненің туындысы болып табылады?
4. Ұрықта өсімдік мүшелерінің қаңдай бастамалары болады?
5. Тұқым құрылысына қарай қандай топтарға бөлінеді?
6. Қос және көп жарнақты өсімдіктердің тұқымдарында қандай ұқсастықтар және айырмашылықтар бар?
7. Өскін деген не?
8. Дара жарнақты, қос жарнақты және көп жарнақты өсімдіктердің өскіңдері қайдан өсіп шығады?
9. Дара жарнақты, қос жарнақты және көп жарнақты өсімдіктердің өскіңдерінін арасында қандай айырмашылықтар бар?
10. Колеоптиль, колеориза, эпибласт дегеніміз не?
ТАҚЫРЫП. ТАМЫР: АЛҒАШҚЫ ЖӘНЕ СОҢҒЫ ҚҰРЫЛЫСЫ
Қажетті материал: құртқашаш (Iris germanica) және асқабақ (Cucurbita pepo) тамырының тұрақты препараттары.
Сабақтың мақсаты: алғашқы және соңғы тамырдың анатомиялық құрылысын оқып үйрену. Тамырдың соңғы құрылысына өту ерекшеліктерін анықтау. 

Жұмыстың мақсаты: алғашқы және соңғы тамырдың құрылысымен құртқашаш жас тамырының мысал ретінде және піскен тамыр құрылысымен асқабақ тамыры мысал ретінде танысу.

Жұмыстың орындалуы
1. Құртқашаш тамырының құрылысын сору аймағында (алғашқы құрылысы) оқып үйрену. Сегментін суретке салу және белгі жасау.
2. Асқабақ тамырының құрылысын өткізу аймағында (соңғы құрылысы) оқып үйрену. Бір секторының сегментін суретке салу және белгі жасау.
3. Тамырдың соңғы құрылысына өту ерекшеліктерін сипаттау. Көпжылдық ағаш өсімдіктер тамырларының қалыптасу ерекшеліктерін анықтау. 
Жас тамырдың құрылысында бірнеше аймақты бөліп шығаруға болады:

1- бөліну аймағы; 2- созылу аймағы; 3- сору аймағы; 4- өткізу аймағы;
Аймақтардың арасында шұғыл ауыспалы аймақтың болмауына қарамастан, әр аймақ өзіне тән қызмет атқарады және құрылысы бойынша ерекшеленеді (29 – сурет). 
Бөліну аймағы тұрақты бөлініп тұратын апикальды меристема жасушаларымен көрсетілген. Бұл цитоплазмасы қою, ірі ядролы, ұсақ жасушалар. Бөліну аймағын үстінен тамыр оймақшасы жабады, ол қалпақ түрінде болатын ұсақ жасушалардан тұрады. Жасушалардың сыртқы қабаты бірте-бірте өледі (тамыр ұшының топырақ түйіршіктерімен үйкелуінен қатпарланады). Тамыр оймақшасы тамырдың топырақта өтуін қамтамасыз етеді және бөліну аймағын зақымданудан қорғайды. 
Бөліну аймағында жасушалар бөлінуді тоқтатып, мөлшері бойынша ұлғайя бастайды. Жасушалардың бөлінуі олардың дифференциялануымен қабаттас болады. Прокамбийден орталық цилиндр (өткізгіш ұлпалардың кешені) қалыптасады. Жабындық ұлпасының перидерма жасушалары тамыр түктерін құрайтын өсінділері бар эпиблеманы қалыптастырады. Тамыр түктері бар эпиблема ризодерма деп атайды. Тамырдың алғашқы қабығы негізгі меристема жасушаларынан пайда болады.  

Сору аймағы – жабындық тамыр ұлпасы эпиблема өсінділері болып саналатын, тамыр түктері болуы арқылы жақсы бөлінеді. Тамыр түктері тамырдың топырақ беткі жағымен жанасуын бірнеше есе ұлғайтады, сонымен қатар топырақ ерітінділерінен қоректік заттардың белсенді сіңіруін қамтамасыз етеді. Сору аймағынан сіңген зат өткізу аймағына өтеді, содан соң тамыр бойымен барлық жоғарыда орналасқан өсімдіктердің мүшелеріне жоғары қарай көтеріледі. 

Алғашқы тамырдың құрылысы. сору аймағында жас құртқашаш тамыршасы мысал ретінде қарастырылады (30-сурет). 
Тамыр ризодерма жасушаларымен қапталған. Бұл тамыр түктері бар жасушаның жасушалы қабаты. Тамырдың көлденең кесіндісінің көп бөлігі алғашқы қабық жасушаларының кең сақинасымен көрсетілген, ол үш қабаттан тұрады: экзодерма, мезодерма, эндодерма. 

29-сурет. Бидай тамыр өскінінің   құрылысы:

к.ч - (тамыр оймақшасы)

з.д - бөліну аймағы

з.р – созылу аймағы

з.в – сору аймағы

з.п – өткізу аймағы

к.в – тамыр түктері 

Экзодерма – ірі, көпбұрышты, бір-бірімен тығыз жұмылған жасушалардан тұрады. Ортаңғы қабат - мезодерма – ірі, дөңгелек борпылдақ орналасқан паренхимді жасушалармен көрсетілген.

30-сурет. Құртқашаш тамырының көлденең кесіндісі:
1- ризодерма; а- тамыр түктері; 2 – алғашқы қабық; б – экзодерма; в- мезодерма; 
г- эндодерма; *- өткізгіш жасуша;  3- орталық цилиндр; д – перицикл; е –флоэма; 
ж- ксилема; ск -склерема
Жасушаларында крахмал дәндері мен тұздардың кристалдары бар.  Эндодерма – бұл ішкі қабат, тығыз жұмылған жасушалардың бір қабатынан пайда болған. Олардың радиальды және ішкі қабырғалары қалыңдаған, сондықтан олар көлденең кесіндіде таға тәрізді түрде болады – Каспари белдеушесі. 
Қалың қабырғалы жасушалардың арасында жұқа қабырғылы өткізгіш жасушалары болады, олар ксилема сәулелеріне қарама-қарсы орналасады. Көлденең кесіндісінің орталық бөлігі өткізігі шоқ алып жатады. Ол бір қабат, ұсақ перицикл жасушаларымен коршалған. Орталық цилиндрдің өткізгіш ұлпалары радиальды орналасқан. Алғашқы ксилеманың тартпасы көп сәулелі жұлдыз түрінде болады. Сәулелер әртүрлі диаметрлі сосудтардан пайда болған. Ең жас және ірі сосудтар ортасында орналасқан. Ксилема сәулелерінің учаскілері арасында алғашқы флоэма орналасады. Шоқтың ортасында қабығы сүректенген, механикалық ұлпаның жасушалары көрінеді. 
Тамырдың соңғы құрылысына ауысуы камбийдің қалануы мен іс-әрекетіне
байланысты. Камбий алғашқы флоэма сәулелері мен алғашқы ксилема (шоқты камбий) сәулелері және перицикл жасушалары (шоқ аралық камбийі) арасында орналасқан тірі жасушаларынан пайда болады. Шоқты және шоқсыз аралық камбийдің жанасуынан үздіксіз камбиалді қабат қалыптасады (31-сурет).

31-сурет. Қабықтың алғашқы құрылысынан соңғы құрылысына өтуі.
1 - алғашқы флоэма; 2- алғашқы ксилема; 3 - камбий; 4 - перицикл;

5 - эндодерма; 6 - мезодерма;7-ризодерма; 8 - экзодерма; 9 - соңғы ксилема;

10 – соңғы флоэма; 11; 12 - тін сүректі сәулелер; 13 - феллоген;14 -  тоз
Камбийдің пайда болуымен перицикл бір уақытта перидерманы қалыптастыра бастайтын феллогенді түзеді. Сыртынан - тоз, ішке - феллодерма жинақталады. 
Камбийдің іс-әрекеті соңғы флоэма мен ксилеманың пайда болуына әкеледі, олар кең радиальды сәулелі орналасады (32-сурет). 
Тамырдың соңғы қалыңдауы алғашқы қабықтың айырылуына және қабыр​шықтануына әкеледі, сондықтан соңғы тамыр беткі жағында тек перидерма қабаты ғана қалады. Перидерма астында бір қабат феллоген (тоз камбийі) жасушалары орналасады. Оның астында тамырдың орталық бөлігін қоршайтын жақсы сақина түрінде белгіленген феллодерма орналасады. 
Алғашқы ксилема ұсақ сосудтардың тізбегінен 4-5 сәуле түрінде ортасын​да сақталады. Соңғы ксилема ірі сосудтармен, талшықтармен және ұсақ парен​химді жасушалармен көрсетілген. Ксилема аймағын кең камбиальді сақина қоршайды, оның шеткі жағында алғашқы флоэманың қалдықтары бар соңғы флоэма орналасады. 

Өткізгіш шоқтардың арасында радиальды тінсүректі сәулелер түрінде паренхимді ұлпа орналасады. 

32-сурет. Асқабақ тамырының көлденең кесіндісі (Cucurbita pepo)

1- алғашқы ксилема; 2 - соңғы ксилема; 3- радиальды тінсүректі сәулелер; 4-камбий; 5- алғашқы және соңғы флоэма; 6-негізгі паренхима; 7- тоз (пробка)
Камбий көпжылдық ағашты өсімдіктердің тамырында, сабақтағы сүректің (ксилема) жылдық шеңбері сияқты, циклді жұмыс істейді (33-сурет). 

33-сурет. Жөке ағашының көпжылдық тамырының көлденең кесіндісі.
ҚАЙТАЛАУ СҰРАҚТАРЫ:

1. Тамырдың анатомиялық құрылысы дегеніміз не?

2. Тамырдың алғашқы кұрылысындағы ұлпаларды атаңдар?
3. Тамырдың алғашқы анатомиялық құрылысында қандай қабаттары болады?

4. Тамырдың орталық цилиндірінің құрылымы қандай?
5. Жас тамырдың алғашкы қабығы қандай элементтерден тұрады?
6. Перицикл ұлпаның кай типіне жатады және оның атқаратын ролі қандай?
7. Ризодерма қабатты тамырда қандай қызмет атқарады, кейін ризодерма орнына қандай қабат пайда болады?

8. Алғашқы қабық өсімдік түрлеріне қарай қалай өзгереді?

9. Эндодермада қандай жасушалар болады, оның маңызы қандай?

10. Тамырдың алғашқы құрылысында өткізгіш шоқтын қандай түрі кездеседі?

11. Қандай өсімдіктерде тамырдың алғашқы және соңғы құрылыстары кездеседі?

12. Тамырдың алғашқы құрылысынан соңғы құрылысына өткенде камбий қабатты қалай пайда болады?

13. Шеңберлі камбий және жылдық шеңбер дегеніміз не?

ТАҚЫРЫП. САБАҚТЫҢ АНАТОМИЯСЫ

Ағаш сабағының анатомиялық құрылысы

Ағаш сабағының құрылысын (шоқсыз құрылысы) сабақтың үш жазықтығының біреуінен байқап білеміз: сабақтың осіне перпендикулярлы болса көлденең кесіндісі; ал сабағының радиусына осі бойынша перпендикулярлы болса тангентальды (34- сурет).

34- сурет. Діңнің бір кесіндісіндегі үш кескінінің схемасы: 
1- қыртыс; 2-тін; 3-кең өзек сәулесі; 4- жылдық шеңбер; 5- көктемгісосудтары;
6- өзек; 7- кең өзек сәулесі; 8- көктемгі сосудтары; 9- жылдық шеңбер; 10- кең өзек сәулесі
Қабықтың бөлігі алынғанынан, сүректің тангентальды беткі жағы ғана көрінеді, жоғары жағында - көлденең, бүйір жағынан –радиальды. Әрбір беткі жағында өзек сәулелерінің түрі әртүрлі.
Жалаңаштұқымды өсімдіктердің сабағы мен сүрегі

Қажетті материал: қарағай (Pinus sylvestris L.) сабағының көлденең және ұзына бойына кесіндісінің тұракты препараты.
Сабақтың мақсаты: жалаңаштұқымды өсімдіктердің сабағының анатомиялық ерекшелігімен танысу.
Жұмыстың орындалуы
1. Микроскопттың кіші объективі аркылы препараттан, сабақтың жалпы көрінісін қарау. Сыртқы және ішкі қабықты, орталық цилиндірді, өзекті, екінші сүректің жылдық сақинасын алғашқы және екінші өзек сәулелерін қарау.
2. Үлкен объективі арқылы, кесіндінің сызба нұскасының суретін салу. Алғаш және кейін түзілетін сүректегі трахеидті, сүрек сәулелерін, шайыр жолдарын аныктау. Суретте, тиісті белгілерін көрсетіп, қорытынды жасау.
Жас қарағай немесе шырша бұтағының көлденең кесіндісінен тұрақты микропрепаратын кіші объективімен қарағанда кесіндіде үш негізгі участкіні, қабақты, сүректі (ксилеманы) және өзекті оңай ажыратуға болады (35, 36, 37 - сурет).
Қабық. Егерде кесінді бастапқы вегетациялық кезеңде жасалса, қарағайдың біржылдық жас өркені алғашқы жабындық ұлпа эпидермиспен жабылғанын байқаймыз. Эпидерма – бұл бірқабатты кутикуласы жақсы дамыған ұлпа. Эпидермис астында гиподерма көріне бастайды, оның жасушалары өркеннің осі бойынша созылған. Егерде кесінді вегетациялық кезеңнің ортасында немесе соңында жасалса, онда біржылдық өркенде перидерма қалыптасады, оның жинақталуы эпидерма мен гиподерманың қабыршықтануы мен жойылуын туғызады. Перидерма бірнеше қабаттан тұратын ұлпалардың кешенінен көрсетілген, оның сыртқы қабаты феллема, ол бірнеше қатар орналасқан протопласты жоқ, суберинмен сіңген жасуша қабырғалары қалыңдаған ірі жасушалардан тұрады. 

35 -сурет. Теңіз жағалауындағы қарағайдың біржылдық 
сабағының шеткі бөлігінің көлденең кесіндісі.

1-кутикула, 2-эпидермис, 3-склереидамен көрсетілген гиподерма, 

 4-феллема, 5- феллоген, 6-феллодерма.

Тоздың астында тоз камбийінің (феллоген) тірі, майысқан жұқа қабырғалы жасушалар қабаты орналасады. Төменірек ірі феллодерманың (тоз паренхимасы) тірі паренхимді жасушалары көрінеді. 
Жас өркенде тоз (перидерма) астында алғашқы қабықтың хлорофилл тасушы тірі паренхимасын ажыратады, оның ішінде аса ірі шайыр жолдары бөлініп шығады. Алғашқылары – тозға жақын, ірі, кесе-көлденең эллипс тәрізді орналасқан, соңғылары – дөңгелектеу негіздерінің диаметрі бойынша екі есе аз, алғашқы қабықтың шетіне қарай байқала бастайды. Құрылымы бойынша екі типті жолдардың екеуі де бірдей. Ішкі жағынан, олар бір қабатты эпителий жасушаларынан төселген, сыртқы жағынан, қабық паренхимасынан қалың қабағымен ажыратылатын қабаттасқан паренхимді жасушалардың 1-2 қабатымен қоршалған. 
Қабық паренхимасынан өркеннің ортасына қарай өткізгіш және қор элементтерінен құралған алғашқы флоэма жеке участкілері орналасады, олар вегетациялық кезеңнің соңында қысылып, өзінің қызметін жоғалтады. 
Одан өркеннің ортасына қарай соңғы флоэма (тін) бөлінеді, ол өткізгіш, қор және бөлініп шығарушы элементтерден тұрады. Тіннің өткізгіш элемент​тері болып сүзгілі жасушалар саналады. Сүзгілі түтіктер әдетте кесе- көлденең бес бұрышты. Сүзгілі жасушалардың топтасып орналасқаны көлденең кесінді​сінде көрінеді. Бұл жасушалар жұқа қабырғалы, целлюлозды қабықшамен күш​ті суға толы цитоплазмасымен көрсетіледі. Соңғы флоэманың қоректік ұлпасы болып дұрыс қатарлы орналасқан тін паренхимасы саналады. Оның жасушала​ры жұқа қабықты тірі протопластарымен. Соңғы флоэманың қоректік ұлпасы болып тін паренхимасы саналады, ол дұрыс қатармен орналасады. Оның жасу​шалары тірі протопластысымен, жұқа қабықты. Олардың кейбіреулерінде каль​ций оксалат кристалдары болады. Қоректік қызметті сүрек пен қабық арасын байланыстыратын радиальды сәулелердің тірі паренхимді жасушалары жүзеге асырады. Сәулелердің бөлігі көлденең шайыр жолдарынан тұрады, алайда олар​дың саны аз. Қарағайдың соңғы флоэмасында механикалық элементтер болмай​ды. 

Камбий. Тін мен сүрек щекарасында соңғы түзуші ұлпа – камбий орна​ласады, оның іс-әрекетінің нәтижесінде тін мен сүректің элементтері жаңадан пайда болады. Камбий жасушалары көршілес ұлпалардың жасушаларынан аздап майысқан пішінімен және аз мөлшерімен ажыратылады. Бұл жасушалар​дың қуысы протопластпен толтырылған, олар тірі, тұрақты бөлінуге қабілетті. 

Сүрек. Қарағай сүрегінің (соңғы ксилемасы) ұдайы біркелкі құрылысты ол су тасушы қоректік және бөліп шығарушы ұлпалардан тұрады. Су тасушы ұлпаларға трахеидалар жатады, олардың протоплазмасы жоқ, қалыңдаған, сү​ректенген (лигнин сіңгеннен) қабықшалы жасушаларымен көрсетілген. Қарағай өркенінің сүрегіндегі трахеидалар екі типті болады. Салыстырмалы жұқа қа​бықты жасушалары және кең қуысты су тасушы қызметін атқаратын ерте тра​хеидалар және тар қуысты, қалың қабықты механикалық қызметін жүзеге асы​ратын кеш трахеидалар. Сүректен өтетін радиальды сәулелер 2 типті жасуша​лардан тұрады. Сәуленің ортаңғы бөлігін 2-5 немесе одан да көп тірі паренхима жасушаларының қатарлары құрайды, олардың кескіні дұрыс, ірі жай поралар​мен жабдықталған. Бұл жасушалар арқылы органикалық заттарлың көлденең ағысы өтеді және оларда қор заттары жинақталады. Сәуленің шеткі жасушала​ры (1-2 қатарлы), протопластсыз. Бұл сәулелі трахеидалар – олардың кескіні бұ​рыс және қабырғаларында көп санды ұсақ көмкерілген пораларымен. Бұл жасу​шалар арқылы көлденең бағытта судың тасылмаудауы жүзеге асады. Радиальды сәулелердің көпшілігі бір қатарлы. Орталық бөлігінде қалыңдаған дара сәулелер кездеседі. Бұндай өзекті сәулелерде көлденең шайыр жолдары бар. 
Ағашта көлденең шайыр жолдарынан тыс тік шайыр жолдары да бар, олардың көп бөлігі соңғы (кеш) сүректе орналасады. Тік пен көлденең шайыр жолдары бір – бірімен байланысқан және ағаштың шайырлы жүйесін құрайды. Шайырлы жүйесінен ерекше қорғаныш затының бөлініп шығуы, синтезі, жинақталуы сағыз (живица) деп аталады. Сағыз скипидардағы шайыр қышқылдарының ерітіндісі болып саналады, ол ауада өзінің ұшқыш фракциясын тез жоғалтады, қатаяды. Жарақат бетінде қатты қабықты құрап, діңнің ішкі ұлпаларын ауру туғызушы зиянкестерден қорғайды.

Нәтижесінде қалыптасқан шайыр жолында шеткі жағы эпителий жасуша​ларымен астарланған каналды ажыратады. Бұл ірі жұқа қабырғалы белсенді протобластты жасушалар онда сүректен өтетін қанттардан сағыз синтезделеді. Шайыр жолдарының эпителиальді жасушаларың қабаты тірі паренхимді жасушалар жүйесімен қоршалған, олар міндетті түрде өзек сәулелерінің парен​химді жасушаларымен қосылады. Олардың арасында жартылай трахеидалармен ауысатын аздап өлі паренхимді жасушалар кездеседі. 

36 -сурет. Кәдімгі қарағай (Pinus sylvestris) 
біржылдық бұтағының көлденең кесіндісі.

	А-микроскоп арқылы көрінісі:
	Б-жасуша құрылысының суреті

	1-эпидерма; 2-гиподерма; 
	1-перидерма; 2-алғашқы қабық;

	3-феллема; 4-алғашқы қабық;
	3-соңғы қабық; 4-камбий;

	5-алғашқы қабықтың шайыр жолдары;
	5-сүрек; 6-өзек;

	6-соңғы флоэма; 7-камбий;
	7-шайыр жолдары

	8-соңғы ксилема; 9-алғашқы ксилема;
	

	10-өзек.
	


Өзек. Қарағай бұтағының ортасында өзек орналасады, ол ірі паренхимді жасушалармен көрсетілген. Жас өркенде өзектің барлық жасушалары тірі және де олар кәдімгі паренхимді жасушалар сияқты қоректік қызметін атқарады. Бірақ та өркеннің қартаюымен бұл жасушалардың көп бөлігі өліп, ауаға толады. Жас өркенде ағаш пен сүректің шекарасында аздап алғашқы ксилема аймағын ажыратуға болады. Олар соңғы ксилема трахеидаларының ең кішкентай мөлшерімен және паренхимді жасушаларының кейбір саны бойынша ажыратылады. 

Жалаңаш тұқымды ағашты өсімдіктердің микроструктурасы.

Сабақтың құрылысында сияқты жалаңаш тұқымды ағашты өсімдіктердің микроқұрылымы көлденең, ұзына бойы және тангентальді кесінділерде оқып қарастырылады (35, 36, 37 - суреттерін қараңыз).

37 -сурет. Қарағай сүрегінің көлденең кескіні: 1-шайыр жолдары; 2-өзек сәулесі; 3-жоғары жағында бірінің артынан бірі жыл сайын жылдық қабатты ерте және кеш трахеидалардың арасындағы шекаралары көрінеді.

Радиальды кесіндісі. Трахеидалар радиальды кесіндіде сүректің негізгі массасын құрайды, олар әдетте шеттері үшкір созылыңқы, ұзын жасушаларымен көрсетілген (38-сурет). Трахеидалардың радиальды қабырғаларында екі концентрлі шеңбер түрінде көмкерілген поралар жақсы көрінген. Сол арқылы бір трахеидадан екінші трахеидаға ерітінділер өтеді.

Көмкерілген пора жай пораға қарағанда (ұзына бойы каналдардың диаметрі бірдей) екі жасушалардың түйіскен жерінде каналдың диаметрі үлкен, ал жасушаның кеңістікке шығу жерінде оның диаметрі кішкентай (18-сур. қараңыз). Ерте және кеш трахеида арасындағы айырмашылықтары жақсы көрінген. Ерте сүрек трахеидалары кең қуыстарымен, жұқа қабырғасымен және ірі көмкерілген пораларымен, ал кеш трахеидалар тар кеңістіктермен, қалың қабырғаларымен және сирек, ұсақ көмкерілген пораларымен ажыратылады. 
Трахеидалар өзекті сәулелерімен қиылысады. Сәулелердің шетінде 1-2 қатар өлі, қуысты, ұзақ көмкерілген поралы трахеида жасушалары орналасады. Сәулелердің ортаңғы бөлігінде көлденең бағытта созылыңқы, тірі паренхимді жасушалар орналасқан. Кейбір өзекті сәулелерде көлденең шайыр жолдарын ажыратуға болады. Көлденең шайыр жолдары сәуленің паренхимді жасушала​рының арасынан өтеді. Тік шайыр жолдары трахеидаларға параллельді жүреді. Әдетте, радиальды кесіндіде шайыр жолдарының тірі паренхимді жасушаларын көруге болады. Басқа шайыр жолдарының бөліктері көрінбейді.

38 - сурет. Қарағай сүрегінің радиальды кескіні: 1-жылдық қабатының шекарасы; 2-паренхимамен қапталған шайыр жолдары; 3-сәуленің көмкерілген пораларымен трахеида жасушалары; 4-радиальды сәуле.
Тангентальді кесіндісі. Қарағай сүрегінің тангентальді кесіндісінде 
(39 - сурет) немесе ерте не кеш трахеидалардың жылдық сақина бөліктерін көруге болады. Мұнда трахеидалар ұзын, созылыңқы, шеттері үшкірленген жасуша түрінде көрінеді. Ерте трахеидалардың тангентальді қабырғасында көмкерілген пора көрінбейді; кеш трахеидалар қабырғаларында поралар аз және олар өте ұсақ. Тек қана көлденең шайыр жолдары өтетін өзекті сәулелерді ғана қоспағанда, өзекті сәулелер бір қатарлы паренхимді жасушалардың тізбегі түрінде көрінеді (40-сурет). Көп қатарлы паренхимді жасушалар тізбегі кесіндісінде шайыр жолдары бар сәулелер басқа өзекті сәулелерге қарағанда кең және биік көрінеді. Көлденең кесіндіде көлденең шайыр жолдары тік шайыр жолдары сияқты құралған, яғни ішінде эпителий жасушаларымен астарланған және тірі паренхимді жасушалармен қоршалған шайыр жолдары каналдарының дөңгелек тесігі орналасады.

39 – сурет. Қарағай сүрегінің тангентальды кескіні: 1- өзек сәулесіндегі 
және сүрегіндегі шайыр жолдары; 2 - өзек сәулелер; 3 - трахеидалар көмкерленген пораларымен.

40 – сурет. А- шайырға толған; Б- шайыр ағып кеткен соң;

Жабықтұқымды ағашты өсімдіктердің сабағы мен сүрегі

Қажетті материал: ағаш сабағының және әртүрлі ағаштардың сүрек кесінділерінің тұрақты микропрепараттары. 

Сабақтың мақсаты: ағашты жапырақты өсімдіктердің құрылысын және ішкі құрылысын жөке ағашы, үйеңкі мысал ретінде оқып үйрену. Сүректің шашыраңқы – талшықтары мен сақиналы талшықтарының құрылысындағы айырмашылықтарын анықтау. 

Тапсырма: 
1. Жөке сабағының құрылысын (шоқсыз) оқып үйрену. Бір бөлігінің суретін салып, белгілеу. 
2. Басқа да жапырақты ағаш кесінділерінің құрылысын қарап, сақиналы – талшықты және шашыраңқы – талшықтары сүректің суретін салу.
Жалаңаштұқымды өсімдіктерде сияқты жапырақты ағаш өсімдіктерінің кескіндісінде қабық (41- сурет) бөлініп шығады. Препаратты микроскоптың кіші объективімен қарағанда өзектің маңайында концентрлі шеңберлі (сары немесе қызыл күрең түске боялған) ағаштың жылдық қабаттары көрінеді. Сүректің айналасында тар, қара жолақты камбий орналасады. Камбийден кейін, кең негіздерімен камбийге трапеция тәрізді флоэма учаскілерінің қатарлары жатады. Олар кесе-көлденең алқызыл түске боялған склеренхима (механикалық талшықтары) қатарларымен қақ айырылған. Флоэма учаскілерінің арасында ұшымен камбийге, ал негізімен шетіне қарай бағыттыалған ұшбұрышты паренхима учаскілері көрінеді. Мұндай ұшбұрыштың ұшынан сүрекке радиальды қатарлы құрамы қара жасушалар созылады. Бұл өзек сәулесі. Ксилемада ол бір қабатты жасушалармен көрсетілген.
Флоэма учаскілері, өзек сәулелерінің паренхимасы және оның астында орналасқан перициклді аймақ бірге соңғы қабықты құрайды. Соңғы қабықтың сыртқы жағынан алғашқы қабық басталады, оның құрамына эндодерма (перицикл астында орналасады), паренхима және тақталы колленхима кіреді. Ағашты өсімдіктерде эндодерма нашар көрсетілген және паренхимадан айталықтай айырмашылығы жоқ. Сабақтың үсті тозбен қапталған, олар жасуша қабырғаларының қою –қоңыр түстілігінің арқасында тегіс болып көрінеді. Соңғы қабық, камбий және сүрек (ксилема) сабақтың орталық өткізгіш цилиндрін түзеді. 

Жабындық ұлпа. Сабақ өсе бастағаннан кейін 3-4 аптадан соң, эпидерма жасушалары перидермаға ауысады, сондықтан вегетацияның ортасында жас өркеннің төменгі бөлігінде перидерма толық қалыптасқан. Феллема жасушалары өліп қалған соң ауаға немесе фенолды заттарға (әдетте қою қоңыр) түсті толады. Қайын тозының сыртында ақ түсті бетулин дейтін зат болады. Жөке ағашында тоз тығыз біріккен радиальды жасушаларының қатарларынан түзіледі. 

41 - сурет. Жөке сабағының көлденең кесіндісі: 1 - эпидермис қалдықтары;
2 - тоз; 3 - колленхима; 4 - алғашқы қабық; 5 - перицикл; 6, 7 - алғашқы және соңғы; 7 - флоэма; 8 - камбий; 9, 10 - соңғы және алғашқы ксилема; 11 – өзек.
Алғашқы қабық. Жабықтұқымдылардың колленхимасы жақсы дамыған жөке ағашында ол қалың қабырғалы жасушалардан тегіс сақина құрайды. Колленхима жасушаларында хлоропластары бар, сондықтан олар препаратта жасыл немесе көк түске боялған. Колленхима астында алғашқы қабықтың ірі паренхималы жасушалары жатады. Бұл жасушалар тірі құрамды, көлденең кесіндісінде олар дөңгелек, сопақ және көпбұрышты пішінді және осі бойынша аздап созылған. Төменірек нашар көрсетілген эндодерма орналасады, ол алғашқы қабық жасушаларының ең терең қабаты. Жалаңаштұқымдылардың (шырша, қарағай) сабағынан айырмашылығы орталық цилиндрдің ұлпалары үлғайғанда алғашқы қабық сақталады. 

Соңғы қабық. Бұл тұрақты қызмет атқаратын және жақсы жекеленген сабақтың бөлігі. Соңғы қабық орталық цилиндрдің ең шеткі бөлігі болып саналады. Соңғы қабықтың эндодерма астында орналасқан сыртқы қабаты перицикл деп аталады. Перицикл көп қабатты, ол бірінің артынан бірі топтасқан склеренхима мен паренхимадан тұрады. Перициклден ортасына қарай флоэманың трапеция тәрізді учаскілері көрінеді, ал оның ішінде қабырғалары қалың жасушалар (тін талшықтары) топтасып жақсы көрінеді (41 - сурет). 
Тін талшықтарының қабаттары қатты тін деп аталады. Флоэманың басқа да элементтерін, сонымен қатар өзек сәулелердің паренхимасын жұмсақ тінге жатқызады. Сүзгілі түтіктердің кесе – көлденесінде мөлшері ірі және ішіндегісі жоқ (көлденең кесіндісінде ішіндегі сұйық ағып кетеді). Сүзгілі түтіктер жағында ұсақ серік-жасушалары орналасады. Тін паренхимасы паренхимді түтікті қоршап тұрады. 

Камбий – бұл ұсақ, жұқа қабырғалы тірі жасушалардан тұратын, флоэма мен сүрек арасында орналасқан, бүйірлік (латеральды) меристема. Сүректің жаңа жасушаларын жинақтап камбий шетіне қарай, ал сол қабаттың сыртында жататын барлық ұлпалар сонымен бірге ығысады. 

Сүрек – бұл орталық цилиндрдің ішкі қабаты. Жөке ағашының соңғы сүрегі, қарағайдікі сияқты жылдық шеңбер мен көрсетілген. Жылдық шеңберлер камбийдің кезеңді жұмысының нәтижесінде пайда болады. Көктемдегі сүрек диаметрі бойынша үлкен сосудтардан тұрады. Егерде максимальды диаметрлі сосудтар алғашқы жылдық шеңбердің шекарасында жинақталған болса, онда мұндай сүректі сақиналы – сосуд деп атайды. Жаздық-күздік сүрек ұсақ сосудтардан, трахеидалардан және либриформнан тұрады, оның жасушалары аздап майысқан болады. Күздік сүрегінің ұсақ элементтерінен кейін, келесі жылы қайтадан күздік сүрегінің ірі сосудтары қалыптасады. Мұндай кеннетік ауысу жылдық қабатының шеңберін түзеді. Жылдық шеңбердің ені бойынша сосудтардың біркелкі орналасу жағдайында сүрек – шашыраңқы сосуд деп аталады. Бұл жағдайда жылдық қос қабат пайда болу шекарасы белгіленбеген және тек қана ұсақ майысқан күздік сүрек жасушаларының қабаты көрінеді (42-сурет). Сүректің ұзына бойы кесіндісінде (43, 44-сурет). әртүрлі типті қабырғалары сүректенген, либриформ талшықтары және өзек сәулелеріндегі ірі сосудтары жақсы көрінген. 

42 - сурет. Жабықтұқымды өсімдіктердің көлденең кесіндісіндегі сүрек құрылысының схемасы: А - Үшкіржапырақты үйеңкінің (Acer pseudoplatanus) шашыраңқы - сосудты сүрегі; Б - сағақты еменнің (Quercus rodur) сақиналы – сосудты сүрегі.

Өзек – мөлшері мен ішіндегісінің сипаты бойынша біркелкі емес жасушалардан тұрады. Кейбіреулері өте ірі, қабырғалы сүректенген және олардың ішінде тірі заты жоқ. Тірі жасушалар әдетте өте ұсақ, тірі затымен, оларда илік заттар мен крахмал болады.

	43 - сурет. Жөке ағашы сүрегінің радиальды кескіндісі:
	44 - сурет. Жөке ағашы сүрегінің тангентальды кескіндісі:

	ms – өзек сәулесі;
	рт - кең өзек сәулесі;

	t – нүктелі – спиральді сосудтар;
	sm - жіңішке өзек сәулесі;

	l – либриформ;
	t - трахеидалар;

	p – паренхимді талшықтар.
	р - паренхима, f – либриформ.


Шөптесін өсімдіктер сабағының микроструктурасы

Қажетті материал: жүгері (Zea mays L.), жөке (Tilia cordata Mill.), күнбағыс (Helianthus annuus L.), кирказон (Aristolochia sp.) сабақтарының тұрақты препараттары. 

Сабақтың мақсаты: Әртүрлі өсімдіктер сабағының құрылыс ерекшеліктерін оқып үйрену. 
Жұмыстың мақсаты: Қос жарнақты және дара жарнақты өсімдіктер сабағының жалпы құрылыс жоспарын, сонымен қатар қос жарнақты өсімдіктердің (шоқты, өтпелі, шоқсыз) өткізгіш жүйесінің соңғы өзгеріс типтерімен танысу. 
Жұмыстың орындалуы
1. Жүгері сабағының құрылысын (алғашқы құрылысы) оқып үйрену. Микроскоптың кіші объективі арқылы, сабақта ұлпалардың жалпы орналасуын атап көрсету, ішкі және сыртқы қатарда орналасқан, бірнеше шоқтарды көрсетіп, сабақ бөлігінің суретін салу. Жабық коллатеральды шоқты (ксилема, флоэма) және негізгі паренхиманы, склеренхима сақинасын көрсету. Қорытынды жасау.
2. Кирказон сабағының құрылысын (шоқты құрылысы) схемалық суретін салу және белгі жасау. Микроскоптың кіші объективі арқылы, сабак эпидермасын, алғашқы қабыкты, өткізгіш шоқтары бар цилиндрді және ірі паренхималы жасушалы күшті жетілген өзекті қамтитын ұлпалардың орналасуын қарау. Үлкен объектив арқылы, көлденең кесіндісінің суретін салу. Суретте, сабақтың көлденең кесіндісінің барлық құрылымдык элементтерін белгілеп, қорытынды жасау.
3. Жүгері сабағының көлденең кесіндісінде өткізгіш шоқтардың орналасуына көңіл бөлу. Сабақтың ортасындағы шоқтар, шеткі жағында орналасқан шоқтарға қарағанда ірірек (45- сурет). 

45-сурет. Жүгері (Zea mays) сабағының микроскопиялық құрылысы:

А – көлденең кесіндісінің сегменті және ұлпалардың орналасу схемасы.  

Б – сабақтан кесілген көлденең кесіндісі: 1-эпидерма; 2 - склеренхима; 
3 - өткізгіш шоқ; 4 - шоқтың айнала склеренхимамен қоршалуы; 5- сабақтың негізгі паренхимасы; 6 - алғашқы флоэма; 7 - алғашқы ксилема.
Препаратты микроскоптың үлкен объективімен қарағанда сабақтың ұлпаларының орналасуы көрінеді. Сабақ эпидермиспен қапталған, бір қабатты жабындық ұлпа. Эпидермис жасушалары сыртқы жағынан кутикула қабатымен қапталған. 

Алғашқы қабығы жоқ және эпидермис астында тірек ұлпа - склеренхиманың мықты қабығы орналасады. Сүректің жасуша қабырғалары сүректенеді және қалыңдайды. Барлық ішіндегі склеренхимадан тыс кеңістік сабақтың негізгі паренхимасының жұқа қабырғалы жасушаларымен толтырылған. Паренхима жасушаларының арасында өткізгіш шоқтар ретсіз орналасқан, флоэма – шетінде, ал ксилема сабақтың ортасында. Ксилема мен флоэманың ортасында камбийі болмаса, мұндай шоқтарды – тұйық шоқтар деп атайды. Камбий болмауының нәтижесі, жүгері мен басқа да дара жарнақтылардың сабағының соңғы өсу енінің қаблетсіздігі болып саналады. Әрбір өткізгіш шоқтың айналасында склеренхима жасушаларынан тұратын механикалық қоршауы орналасады. 
Қосжарақтыларға жататын кирказон сабағы жоғарыда қарастырылған дара жаранақтылар (жүгері) сабағынан айрықша ажыратылады. Препаратты микроскоптың кіші объективімен қарағанда, кирказон сабағындағы өткізгіш шоқтар бір қатар орналасып, үзілген сақинаны құрайтынын көреміз (46-сурет).

46-сурет. Кирказон (Aristolochia sp.) сабағы құрылысының схемасы:
1 - эпидермис; 2 - алғашқы қабық колленхимасы; 3 - алғашқы қабық паренхимасы; 4 - эндодерма; 5 - склеренхима; 6 - перицикл паренхимасы; 7- алғашқы флоэма; 8 - соңғы флоэма; 9 - шоқты камбий; 10 - соңғы ксилема; 11- алғашқы ксилема; 12 - камбий аралық шоқ; 13 – өзек.
Ксилема (сабақтың ортасына қарай бағытталған) және флоэма (қабықтың шетіне қарай бағытталған) шоқтарда олар соңғы түзуші ұлпа – камбийдің қабатымен бөлінген. Шоқты - (шоқта орналасқан) және шоқсыз (шоқ аралығында орналасқан) камбий бірге қосылып тегіс камбиальді сақинаны құрайды. Өзінің құрамында камбийі бар өткізгіш шоқтар ашық деп аталады. Сабақтың барлық бөлігін толтырып тұратын шоқтар, паренхимді ұлпаға батып орналасқан. Шоқ арасында паренхима тартпасы өзек сәулелерін құрайды. Өткізгіш шоқтың сыртына қарай орналасқан, паренхима қабатына тегіс сақина түрінде механикалық ұлпа жабысады. Ұлпа жасуша қабырғасы қалындаған, сүректенген склеренхимді жасушалармен түзілген. Сабақ астында орналасқан алғашқы қабық эпидермиспен қапталған, оның ең терең қатары эндодерма жасушаларын құрайды. 
ҚАЙТАЛАУ СҰРАҚТАРЫ:

1. Сабақтың консистенциясы дегеніміз не?
2. Сабақтың анатомиялық алғашқы құрылысы қандай? 
3. Сабақтың анатомиялық соңғы құрылысы қандай? 
4. Сүректі өсімдіктердін сабақтары сыртқы құрылысына қарай топтарға бөлінеді?
5. Қос жарнақты шөптесін өсімдіктердің сабағының қандай бөлігінен алғашқы және соңғы құрылыстарды көруге болады?
6. Жалаңаштұқымды өсімдіктердің сабағынын анатомиялық құрылысы қандай?
7. Дара жарнақты өсімдіктердің сабағынын анатомиялық құрылысы қандай?
8. Дара жарнақты өсімдік бидай сабағы мен жүгері сабағының анатомиялық құрылысында қандай айырмашылықтар бар?

9. Сабақта қаңдай флоэма және ксилема элементтері кездеседі?
10. Сабақтың соңғы құрылысыңдағы шоқсыз, өтпелі және шоқты түрлерінің бір-бірінен қандай айырмашылықтары бар?
ТАҚЫРЫП. ЖАПЫРЫҚТЫҢ АНАТОМИЯЛЫҚ ҚҰРЫЛЫСЫ

Қажетті материал: камелия (Camellia sp.) және қарағай (Pinus sp.) қылқан жапырағының көлденең кескіндісінің тұрақты препараттары. 

Сабақтың мақсаты: әртүрлі жапырақтардың анатомиялық ерекше өзгешеліктерін оқып үйрену. 

Тапсырма: тақталы жапырқтылар құрылысының негізгі заңдылықтарымен және қылқанжапырақты өсімдіктердің қарағай қылқанының құрылысы мысал ретінде ксероморфизмнің кейбір белгілерімен танысу. 
Жұмыстың орындалуы
1. Микроскоптың кіші объективі арқылы камелия жапырағының көлденен кесіндісінің жалпы көрінісін қарау.
2. Жапырак құрылысының жалпы жобасын және жеке бөліктерінің орналасу схемасын салып, суретте белгілеу. 
3. Үлкен объектив аркылы, эпидермадағы кутикуланы, мезофилді, айнала қоршаған жасушаны қарап, жапырақ бөлігінің суретін салу. Қорытынды жасау.
4. Микроскоптың кіші объективі арқылы қарағай қылқан жапырағының көлденең кескіндісінің жалпы көрнісін қарау.
5. Үлкен объектив арқылы, шайыр жолдары бар мезофилдің құрылымына назар аудару. Шайыр бөлетін, шайыр каналына қарау. Крахмал жинақтаушы, трансфузионды ұлпамен қоршалған жабық коллатеральды шокқа, ксилеманың орналасуына көңіл аудару.

6. Кіші объектив арқылы, устьицелері бар эпидерманы, гиподерманы, қыртысты, мезофилді, шайыр каналын, эндодерманы, Каспари белдеуін, өткізгіш шокты (ксилема, флоэма), склеренхиманы жэне трансфузионды ұлпаны көрсетіп, кылкан (ине) тәрізді жапырақ құрылысының суретін салу. Қорытынды жасау.
1. Жалпақ (тақталы) жапырақты оқып үйрену үшін бөлме өсімдігі камелия жапырағы қолайлы объект болып саналады. (47- сурет).

47 - сурет. Камелия жапырағының көлденен кесіндісі: 1- кутикула; жоғарғы эпидермис; 3- гиподерма; 4-бағаналы мезофилл; 5-борпылдақ мезофилл;

6-склереида; 7- оксат кальцийінің друздары; 8- төменгі эпидермис; 9- устьица аппараты; 10- колленхима; 11- паренхималық айнала қоршауы; 12- ксилема; 
13- флоэма; 14-склеренхима.
Жапырақ эпидермасы тірі түссіз бір қатар орналасқан, бір-бірімен байланысқан паренхимді жасушалардан тұрады. Эпидерма жасушасының үстіңгі бетінде кутикуласы болады, ол эпидерманың қорғаныш қасиеттерін бәсендететін майтәріздес зат кутиннің қабығы. Жоғары эпидерма жасушалары ірілеу, сыртқы қабырғалары жуан және өте мықты кутилярлы қабығымен. Төменгі эпидермис жасушаларының арасында көпсанды устьицалар көріне бастайды. Мезофилл ассимиляциялаушы ұлпа болып саналады және ол хлорофиллдары бар тірі паренхимді жасушаларымен көрсетілген. Мезофилде ең маңызды физиологиялық процесс фотосинтез пайда болады. 

Жоғары эпидермиске жанасқан мезофилл жасушалары созылыңқы пішінді, жасушааралығы жоқ, бір-бірімен тығыз тұтасқан. Бұл бағаналы (палисадная) паренхима. Төменірек борпылдақ паренхима орналасады, ол әртүрлі пішінді, араларында ірі жасушааралықтары бар жасушалармен көрсетілген. Жасушааралықтар бір-бірімен және сыртқы ортамен устьице тесігі арқылы байланысады. 

Жапырақтың өткізгіш және механикалық ұлпалары жүйкелерінде жинақталған. Өзінің табиғаты бойынша жүйкелер өткізгіш  шоқтар болып саналады. Өткізгіш шоқтың құрылысын негізгі жүйкеде қарастырған дұрыс. Кіші объективімен қарағанда жапырақтың үстіңгі жағына айналған ксилема жақсы ажыратылады, ал оған жанасқан флоэма төменгі жағына айналған. Ксилема су өткізетін элементтерден сосудтар мен трахеидалардан және аз санды ксилемді паренхимадан тұрады. Ксилема жасушасының қабығы сүректенген. Сосудтармен трахеидалардың жасушаларында тірі протопласты болмайды. Флоэма тірі протопластты және сүректенбеген жұқа қабықты сүзгілі түтіктермен және сүзгілі түтіктің жасуша серігімен көрсетілген. Флоэма жасушалары бойынша жапырақтан фотосинтез өнімдері өсімдіктің басқа мүшелеріне өтеді. Жапырақтың үстіңгі және оның төменгі жағында көбінесе өткізгіш шоқтардың маңайында протопластары жоқ, көпбұрышты, жуанданған қабырғалары сүректенген жасушалар орналасады. Бұл механикалық склеренхимді талшықтар. 
Өткізгіш шоққа паренхималық айнала қоршауы жанасады ол бір қатар орналасқан қабырғалары жұқа, хлоропластары жоқ, тірі жасушалардан тұрады. Жүйкелердің қоршауы олардың мезофилімен байланысы үшін қажет.

Жалпақ жапырақ сияқты қылқан эпидермамен жабылған, онда хлорофилл тасушы ұлпа – мезофилл мен жүйкесінде өткізгіш ұлпа бар. Бірақ та қылқанның әрбір ұлпасында жалпақ жапыраққа қарағанда өзінің ерекше өзгешеліктері бар. Сонымен қатар қылқанда бар ұлпалар, жалпақ жапырақта болмайды (48- сурет).

48- сурет. Кәдімгі қарағай (Pinus sylvestris L.) қылқан жапырағының көлденең кескіндегі ішкі құрылысының көрінісі. А - жалпы схемасы; Б - жапырақтың кескіні; 1-эпидермис; 2-устьице; 3-гиподерма; 4-қатпарлы мезофилл;

5-шайыр жолдары; 6-эндодерма; 7-ксилема; 8-флоэма; 9-склеренхима;

10-трансфузионды ұлпа
Эпидерма қылқанның жабындық ұлпасы, ол қалыңдаған қабығы бар, едәуір қалың кутикулалы, бір қабат паренхимді жасушалардан тұрады.  

Қылқанның устьицелері екі жағында да, эпидерма астында жатқан эпидерма жасушаларынан терең гиподерма деңгейінде орналасады.  

Қылқанның гиподерма дейтін бөлігі эпидерманың астында орналасады, мұның жасушалары ұсақ, бір қабат, олардың ішінде су қоры болады. Бұл бөлімнің механикалық ұлпа ретінде қорғаныштық мәні зор. Ассимиляциялаушы ұлпа қылқанның негізгі массасын құрайды, оны қатпарлы паренхима деп атайды. Бұл жасушалар біркелкі тығыз және олардың қабырғалары қатпарлы болады. Қатпарлы паренхиманың барлық жасушаларында хлоропластардың саны көп және олар біркелкі орналасқан. Гиподерманың астында қатпарлы жасушаларының арасында шайыр жолдары  көріне бастайды. Бұндай жолдың каналдары қабырғалары жұқа эпителиальды жасушалармен астарланған, олар сағызды (живица) бөліп шығарады.
Шайыр жолдары қалың қабырғалы сүректенген талшықтардың  қабатымен қоршалған, олар механикалық айнала қоршауды көрсетеді. Қылқанның шайыр жолдары өркеннің шайыр жолдарымен бірікпейді, тек қылқанның негізінде аяқталады. 
Қылқанның дәл ортасында бір қатар жұқа қабырғалы эндодерманың тірі жасушаларымен қоршалған екі өткізгіш шоқты орталық цилиндр орналасқан. Өткізгіш шоқ ксилема және флоэмадан тұрады. Ксилема қылқанның жалпақ жағына қарай бағытталған және су тасушы қызмет атқаратын қалың қабырғалы трахеидалармен көрсетілген. Трахеида қатарларының арасында тірі жасушалардың тар қатарлары көріне бастайды. Бұл өзек сәулелері. Флоэма тірі жұқа қабырғалы сүзгілі түтіктерден тұрады, ол жапырақтан фотосинтез өнімдерін қайтаруын жүзеге асырады. Сосуд - талшық шоқтардың арасында қатты жуанданған қабықты жасушалар – склеренхима талшықтары жақсы көрінеді. Олардың қызметі - механикалық. Эндодерма мен өткізгіш шоқтардың арасындағы басқа да кеңістігі, мезофилді өткізгіш шоқтармен байланыстыруын жүзеге асыратын трансфузионды ұлпамен толтырылған. 

ТАҚЫРЫП. ДАРА ЖАРНАҚТЫ ӨСІМДІКТЕР ЖАПЫРАҒЫНЫҢ АНАТОМИЯЛЫҚ ҚҰРЫЛЫСЫ
Сабақтың мақсаты: дара жарнақты өсімдіктер жапырағының анатомиялық құрылысының ерекшелігімен танысу.
Қажетті материалдар: қауырсынды қау (Stipa pennata) жапырағының
көлденең кесіндісінің тұракты препараты.
Жұмыстың орындалуы
1. Микроскоптың кіші объективі арқылы ұлпалардың орналасуын қарап, жапырақтың үстіңгі бетінің қатпарына және астыңгы бетінің тегіс болуына назар аудару. Жапырак құрылысынын жалпы жобасын және жеке беліктерінің орналасу схемасын салып, суретте қабырғаны, қуысын, эпидерманы, склеренхиманы, шоқты атап керсету.
2. Үлкен объектив аркылы, эпидермадағы қалың кутикуланы және қарапайым талшықты, куыстағы қалың талшықтарды қарау. Қабырғалардың түбіндегі устьицелерді және тургор азайғанда, жапырақтардың түтікше сияқты жиырылуын камтамасыз ететін қозғалғыш жасушаларды, анықтау. Үлкен объектив арқылы қозғалғыш жасушаларды, мезофилді, айнала қоршаған жасушаны көрсетіп, жапырақ бөлігінің суретін салу. Өсімдіктің, өсу ортасымен байланыстырып, қорытынды жасау.

49- сурет. 1- үстінгі беті эпидермис;2 - будақ жасушасы; 3-мезофилл;
 4 - өткізгіш шоқ; 5 - айнала қоршаған жасуша; 6- төменгі эпидермис.
Жапырақ тақтасын екі бетіне эпидерма жауып тұрады. Үстіңгі эпидермасы жасушаларының кейбір жерінде ірі-ірі жасушалар тобы болады, бұл – будақ жасушалар. Бұлар әрбір ұсақ, сосуд талшық шоқтарының үстіңгі жағында будақ-будақ болып әр жерінде бір орналасқан. Эпидермистің басқа жасушаларына қарағанда, будақ жасушалар ірі, вакуолялары үлкен болады.
ҚАЙТАЛАУ СҰРАҚТАРЫ:
1. Жапырақ дегеніміз не, оның атқаратын қызметі қандай?
2. Бағаналы ұлпамен борпылдақ ұлпаның арасында қандай айырмашылықтар бар?
3. Қылкан жапырақтылар мезофилінің кұрылыс ерекшелігі неде, оның құрылымына қандай элементтер кіреді?
4. Жапырақ примордиясы дегеніміз не?
5. Жапырақ қандай мүшенің құрамды бөлігі болып табылады?

6. Өсімдіктердің жапырақ тақтасының анатомиялық құрылысында қандай бөлімдер болады?

7. Қос жарнақтылардың жапырағында қандай ұлпаларды кездестіруге болады?

8. Жапырақтың өткізгіш шоғы қандай қызмет атқарады?

9. Дара жарнақты өсімдіктердің жапырағының анатомиялық құрылысы қандай бөлімдерден тұрады?

10. Жинағыш, будақ жасушалар қандай қызмет атқарады?

11. Қылқан жапырағының мезофилінің құрылысында қандай ерекшеліктер бар?

12. Қылқан жапырағының мезофилінде өткізгіш ұлпаның қандай элементтері кездеседі.
13. Сыртқы ортаның өсерінен өсімдіктер жапырағының анатомиясында қандай өзгерістер кездеседі?
14. Жапырақтың адаксиальды және абаксиальды беттері деген нені білдіреді.
15. Жарық және көлеңке жапырақтарының мезофиллінің құрылым ерекшеліктері неде?
16. Жапырақ құрылымының қандай белгілері, өсімдіктің құрғақшылықка төзімділігін көрсетеді?
ТАҚЫРЫП. ГҮЛ ЖӘНЕ ОНЫҢ ҚҰРЫЛЫСЫ
Сабактын мақсаты: гүлдің негізгі бөлімдерімен танысу.
Қажетті материалдар: тірі немесе спиртте нықтандырылған өсімдік гүлдері: жатаған сарғалдақ (Ranunculus repens L.), батпақ қалтагүлі (Calta palustris L.), жабайы тұрып (Raphanus raphanistum L.), егістік асбұршақ (Pisum sativum L.), биік тегеурінгүл (Delphinum elatum L.), өсіп тұрған гүл өсімдіктері, кеппешөп даналары.
Тапсырма
1. Өсіп тұрған гүлден гүл бөлімдерін: сағағын, кіндігін, тостағаншасын, күлтесін, аталығын, аналығын зерттеп, суреттерін салу.

2. Өсімдік гүлдерінің бірікпеген күлтелерінен тырнақшаны, желбірін, біріккен күлтелерінен түтікшені, ернеуін, езу дейтін бөлімдерін анықтау.

3. Бөлме өсімдіктерінің гүлдерінен гүл симметриясын анықтау.

4. Өсімдіктердің кеппешөп даналарынан толық немесе толық емес гүлдерін ажырату.

5. Зерттеп қараған өсімдіктерден гүл түрлерін анықтап суреттерін салу.

6. Бөлме өсімдіктерінен гүлдердің морфологиялық ерекшеліктерін зерттеу.
7. Қайталау сұрақтарына жауап бере отырып, салған суреттеріне талдау жасау.
Жұмыстың орындалуы
1. Микроскоптың кіші объективімен гүлдің кесіндісінен жасалған препаратты қарау. Гүл бөліктерінің (орналасуы) тостағанша, жапырақ, күлтесі, аталық және аналықтың орналасу заңдылықтарын зертгеу.
2. Сызба кескін түрінде барлық структуралық элементтерді салып, тиісті белгілерін қою. Қорытынды жасау.
Гүл (лат. flos, греч. anthos) – жабық тұқымды өсімдіктердегі түрі өзгерген, бұтақтанбайтын, кебеюге қажетті жыныс органдары бар қысқарған өркен. Гүл – гүл кіндігі немесе гүл тұғырынан, серігінен - тостағанша мен күлте және жыныс мүшелерінен - аталық, аналықтан тұрады (50- сурет).
Гүлдер дұрыс (актиноморфты) немесе бұрыс (зигоморфты) деп бөледі (51 - сурет). Гүл орналасуына қарай төбелік және бүйірілік болуы мүмкін. Бүйірілік гүл, гүл жапырақтың (прицветник) қолтығынан шығады. Гүлдің бөліктері стерильді және фертильді болып ажыратылады. Стерильді (лат. стерилис-ұрпақсыз) бөлігіне гүлдің серіктері, ал фертильді (лат. фертилис - жемістілік) бөлігіне - аталық және аналық жатады. Гүл сағағы бір гүлде болады, ал екінші бір гүлде болмайды. Гүл сағағының өн бойында даражарнақтылар-бір, қосжарнақтыларда-екі ұсақ жапырақшалар орналасады да, бұларда - гүл жапырақшалар деп атайды. Гүл кіндігінде - тұғырында гүлдің мүшелері шеңберлі немесе спиральді орналасады да, біріншісі - циклді, ал екіншісі - ациклді гүл деп аталады. Гүл серігінің сыртқы жапырақшалары шеңбер тәрізді, ал ішкілері спиральді орналасса мұндай гүлдер гимациклді (жартылай шеңбер) деп аталады.

50 - сурет. Гүл бөлімдері: 1 – гүл табаны; 2 – гүл жапырақша; 3 – гүл тұғыры; 4 – тостаған асты; 5 - тостағанша; 6 - күлте; 7 - аталық жіпше; 8 – аталық тозаңқабы; 9 - тозаң; 10 – аналықтың ауызы; 11 – аналықтың мойыны; 12 – аналықтың түйіні; 13 –тұқым бүршігі

51 - сурет. Актиноморфты (1) және зигоморфты (2) гүлдер.
Шеңбердегі бөліктерінің санына қарай гүлдер: 
· мономерлі немесе бір мүшелі - шеңберде гүлдің бір ғана бөлігі болса;

· димерлі немесе екі мүшелі - шеңберле гүлдің екі бөлігі болса; 
· үшмүшелі - даражарнақтыларда; 
· төртмүшелі - шеңберде төрт бөлігі; 
· бесмүшелі - шеңберде бес бөлігі болса және т.б.
Гүл толық және толық емес болып бөлінеді. 
Толық гүл мынадай мүшелерден тұрады: тостағанша, күлте, аталық, аналық мүшелерінен тұрады. Гүл серігі - тастағанша және күлте, гүлдің жамылғысын құрайды. Гүл серігінің болуына, не болмауына және олардың құрылысына байланыста гүлдің мынадай түрлерін ажыратады:

1. Ахламидті (жалаңаш) - гүл серіктері жоқ, жалаңаш. 

2. Гапло немесе моңохламидті - гүл серігінің жапырақшалары тек бір шеңберде ғана орналасқан, олар тостағанша тәрізді; 

3. Гетерохламидті (толық) - гүл серігі қосарлы, күлтелі және тостағанша тектес; Гомохламидті (жай) - гүл серіктерінің жапырақшалары әдетте бірдей және өте жиі, спиральді орналасқан, күлтеше тектес түсті боялған немесе тостағаншалы; 
Өсімдіктер гүлдеріндегі күлтелер әртүрлі пішінді болады да, олардың мынадай негізгі түрлерін ажыратуға болады:
1. Қос ерінді - желбір екі, әртүрлі үстіңгі және астыңғы еріннен тұрады ерінгүлділер;

2. Қоңырау пішіндес - күрделі гүлділер;

3. Тілше пішіндес - күрделі гүлділер;

4. Түтік пішіндес - күнбағыста;

5. Шақшалы күлте (нектар шақшалы күлте) - шақшадан (шпорец) тәрізді қуыс пайда болады (тегеурін гүл), ал ішінде шірнеліктер (шырыны бөлетін «бездер») болады.

ҚАЙТАЛАУ СҰРАҚТАРЫ:
1. Гүлдің анықтамасы.

2. Гүлдің гүл серіктеріне қарай қалай жіктейді?

3. Тостағанша немесе гүл тостағанша дегеніміз не?
4. Қандай гүлдерді жалаңаш гүл деп атайды?
5. Симметрия бойынша қандай күлтелер болады?

6. Актиноморфты, зигоморфты гүлдер деп қандай гүлдерді атайды?

7. Тозаңдану мен ұрықтанудан кейін гүлде не пайда болады?

8. Циклді, ациклді және гемициклді гүл дегеніміз не ?

9. Гүлдің құрылысы және оның қызметтері.

10. Гүл тұғыры және гүл табаны дегеніміз не?

11. Толық немесе толық емес деп қандай гүлдерді атайды?

12. Шеңбердегі бөліктерінің санына қарай гүлдер қандай болып бөлінеді?

13. Гүл серігі дегеніміз не және оның қандай түрлері бар?

14. Өсімдіктер гүлінен қандай гүл түрлерін ажыратуға болады?

15. Бір, екі үйлі өсімдіктер деп қандай өсімдіктерді атаймыз ?

ТАҚЫРЫП. АНДРОЦЕЙДІҢ ҚҰРЫЛЫСЫ
Қажетті материалдар:  тірі немесе спиртте нықтандырылған өсімдік гүлдері: ойып түсетін сарғалдақ (Ranunculus acris L.), жабайы тұрып (Raphanum raphanistrum L.), ас бұршақ (Pisum sativum L.), бір жылдық күнбағыс (Helianthus annus L.), егістік қарабидай (Secale cereale), тозаңкабының көлденең кесіндісі. 

Жұмыстың орындалуы
1. Лупа және сапты инені қолданып, зат шынысына аталықтан тұратын андроцейді бөліп алу. Аталықтың құрылысымен танысып, суретін салып, аталық жіпшені, байланыстырушыны және тозаңды белгілеу.
2. Микроскоптың кіші объективімен дайын препараттан, ұлпалардың орналасуын қарау. Сызба кескін түрінде құрылысының суретін салу. Суретте, бір (жартысын), байланыстырушыны, екі ұяны және ондағы тозаңды атап көрсету.
3. Үлкен объектив арқылы, тозаң ұясының кұрылысын қарап, оның көп қабатты екеніне назар аударып: сырт жағынан эпидерманың, одан кейін субэпидермальды қабаттың, орналасуын атап көрсету. Тозаңның ішкі қабаты - тапетум, қою цитоплазма мен бірнеше ядросы бар ірі жасушадан тұрады.
4. Тозаңның көлденең кесіндісінің суретін салып, суретте, эпидерманы, деиброзды қабатты, тапетумын, егер бар болса археспория жасушасын атап көрсету. Қорытынды жасау.
Аталықтың негізгі екі бөлігі бар - аталық жіпшесі және тозаңқап немесе тозаңдығы болады. 

Аталық жіпшесі өсімдік түріне қарай әр қилы - ұзынды, қысқалы, жіңішкелі- жалпақты болып келеді де астыңғы жағы - гүл тұғырымен, үстіңгі шеті - тозаңқаппен жалғасады. Мұның тозаңқаппен байланысқан жерін дәнекер деп атайды. Аталық жіпшенің негізгі ұлпасы - өткізгіш шоғы; бұл арқылы оның жасушалары нәр алады. Жіпшенің сыртын бір қабат өң қаптап тұрады, мұның әрбір жерінде устьицелер кездеседі.
Тозаңқаптың жетілуі. Париентальды жасушалардан, эндотелий немесе фиброздық қабат, аралық қабат пен тапетум немесе төселмелі қабаттардан тозаңқаптың қабырғасы дамиды. 

Фиброздық қабат - бұл қабатардың эпидермамен беттесіп жатқан ең сыртысы. Аралық қабат жасушалары ұсақ, бұлардың қабықшалары жұқа, келеді де, әрі - беріден соң бірте - бірте жаншылып мыжылып, жасушалары езіліп келеді. Бұл езінді түзілген тозаңдарға нәр болады. Тапетум кейде төселмелі қабат деп аталады. Жас тозаңқаптың субэпидермалық қабаты жасушасынан пайда болған ішкі қабаты өсуінің нәтижесінде археспорий жасушалары жетіледі (52- сурет). 

52 - сурет. Тозаң ұясының микроскопиялық құрылысы (А) және тозаңның көлденең кесіндісінде (Б): 1 – эпидерма; 2 – фиброзды қабат;
3 –ыдырайтын қабат; 4 – тапетум; 5 – археспорий; 6 – тозаң.

ҚАЙТАЛАУ СҰРАҚТАРЫ:

1. Андроцей дегеніміз не?

2. Аталық жіпшелердің құрылысы мен ұзындығына байланысты андроцейдің типтерін атаңыз. 

3. Аталық қандай бөліктерден тұрады? 

4. Стаминодий дегеніміз не? 

5. Микроспора қандай ұлпадан пайда болады?

6. Фиброзды қабаттың рөлі қандай?  

7. Тозаңның құрылысы қандай? 

ТАҚЫРЫП. ГИНЕЦЕЙДІҢ ҚҰРЫЛЫСЫ
Қажетті материалдар: қызғалдақ гүлі (Tulipa L.), картоп (Solanum tuberosum L.), батпақты қалтагүл (Calta palustris L.) гүлдері мен тұқым бүршігі мен түйіннің көлденең кесіндісінің тұрақты препараттары.

Тапсырма: 

1. Морфологиялық талдау негізінде таңдап алған гүлдің аналығына қорытынды жасау, ол неше ұрық жапырақшасынан тұрады, жатынның түрін үстіңгі немесе астыңғы екенін анықтау.
2. Тұқым бүршігі мен түйіннің көлденең кесіндісінің тұрақты препараттарынан суретін салу.  
Жұмыстың орындалуы
1. Лупа мен сапты инені қолдана отырып, зат шынысында тегеурін гүлдің жеке - жеке жеміс жапырақшасынан түратын, апокарпты гинецейін боліп алу. Жеміс жапырағының суретін салып, суретте, түйіді, мойынын және ауызды белгілеу. Түйіннен жұқа көлденең кесінді жасап, уақытша препарат дайындау.
2. Микроскоптың кіші объективі арқылы, түйіннің құрылысымен танысып, тұқым ұрығының жатынға бекінетін жерін анықтау. Дайын препаратты қолданып, тұқым бүршігіне қарап, тұқымбастамасын, интегументті, микропилені, халазаны, нуцелусты, ұрық қалтасын, жұмыртқа жасушасын, синергиданы, антиподты көрсетіп, суретін салу.
3. Таңдап алған гүлінің түйінінен көлденең кесінді жасап, гинецейдің құрылысып қарау. Гинецейдің сызба кесін түріндегі суретін келтіріп салу (53 - сурет).
4. Түйінінен көлденең кесінді жасап, паракарпты гинецейдін құрылысын қарау. Гинецейдің сызба кескін түріндегі, суретін келтіру.

53 - сурет. Гинецей типтері: 1 – апокарпты үш жеміс жапырағынан; 
2, 3, 4 – ценокарпты үш жеміс жапырағынан (2 – синкарпты, 3 – паракарпты, 
4 – лизикарпты).

54 - сурет. Гинецейдің жалпы көрінісі: 
А – Темекінің жай гинецейі; 1 –жатыны (түйіні); 2 – мойыны; 3 – ауызы; 
Б – жай көкнәрдікі; В – күрделі гинецей.
Аналық ауызы - аналықтың дәл ұшына орналасқан бөлімі. 
Аналық мойыны - аналық ауызының төменгі жағында орналасқан бөлімі. Аналық жатыны - жеміс жапырақтың ең төменті жағына орналасып томпиып біткен бөлімі. Сондықтан да бұл кейде түйін деп аталады (54- сурет). Үстіңгі жатын тек гүл жапырақтарынан ғана пайда болады да, жоғарыда айтылған жазық, ойыс және дөнес гүл кіндігінің дәл үстінде дара орналасады (55 - сурет).

Астыңғы жатынның қабырғасы тек гүл жапырақшаларынан ғана емес, оған қосымша гүл кіндігінің, гүл серігінің және аталык жіпшелерінің оған кірігіп кетуінен пайда болады (55 - сурет).

Ортаңғы жатынның астыңғы жағындағы жартысы гүл кіндігі, гүл серігі және аталықтарымен кірігіп кетеді де, үстіңгі жартысы кірікпей, бос тұрады.

55 - сурет. Гүл бөлімдерінің орналасуына қарай жатынның бөлінуі:
1 - үстіңгі; 2 - астыңғы; 3 – үстіңгі, гипантий қабырғаларымен қоршалған.

ҚАЙТАЛАУ СҰРАҚТАРЫ:

1. Гинецей, аналық, жемісжапырықша дегеніміз не? 
2. Жай және күрделі гинецейдің айырмашылығы неде?

3. Гинецейдің қайсысы апокарпты немесе синкарпты екенін қалай анықтауға болады?

4. Синкарпты гиецейдің қандай түрлері болады?

5. Үстіңгі, астыңғы, ортаңғы жатынның айырмашылығы неде?

6. Тұқым бүршігі қалай құралған?
7. Ұрық қалта деген не, ол неден пайда болады? 

ТАҚЫРЫП. ГҮЛДЕРДІҢ ФОРМУЛАСЫ МЕН ДИАГРАММАСЫ
Сабақтың мақсаты: Әр түрлі гүлдердің формуласы ман диаграммасын құрастыру және гүл шоғырларының түрлерімен танысу. 

Қажетті материалдар: тірі немесе спиртте нықтандырылған өсімдік гүлдері: батпақ қалтагүл (Calta palustris l.), ойып түсетін сарғалдақ (Ranunculus acris L.), асбұршақ (Pisun sativum L.), картоп (Solanum tuberosum L.), үй алмасы (Malus domestica L.).
Тапсырма
1. Гүлдеп тұрған өсімдіктердің бір гүлін алып, тостағаншасының, күлтесінің, аталық, аналықтарының диаграммасының жобасын көрсетіп, сызба нұсқасын сызып көрсету.

2. Гүл формуласын жазу үшін, бөліктерінің таңбаларын жазуға жаттығып, гүл формулаларынын құрастыру.

3. Бөлмеде гүлдеп тұрған өсімдіктердің диаграмасын, формулаларын анықтау.

56 - сурет. Гүл диаграммасын құрастыру: 
1 – гүлшоғырының осі; 2 – гүл жапырақша; 3 - тостағанша; 4 - күлте; 
5 - аталық; 6 - аналық; 7 – гүл жапырақ.
Гүл формуласы - гүл бөлшектерінің шартты белгілері: гүлдің тостағаншасын, күлте, аталық, аналық сияқты бөліктерін жеке әріптерімен шеңберде орналасқан мүшелердің саның цифрмен, біріктірімен жақшаға алып және т.с. белгілерді қолданылады. 

Гүл формуласының шартты таңбалары мына төмендігедей:

Са (Calyx)  - тостағанша;

Со (Соrollа) – күлте;

Р (Реrigonium) - гүл серігі қарапайым сыңар болса;

А (Аndroceum) – аталығы;

  G (Gyneceum) – аналығы:
   ∞ - шексіз,
О - жоқ болса;

Гүл бөліктері біріккенде - жақшамен, біріккен мүшенің саның цифрмен, егер гүлдің бір мүшесі бірнеше шеңберге орналасса оны қосу (+) танбасынмен белгілейді. Жатыннның гүл тұғырына орналасуының түрін сызықша (-) арқылы белгілейді. Үстіңгі жағында еқша цифрдің астынан, төменгіде - оның үстінен, ал ортаңғы жагып ортасына қойылады.

Гүл формуласының шартты белгілері: 

актиноморфты гүл – *; 

симметриясыз гүл немесе ↑-зигоморфты,

спиральды - 

аналық - ♀

аталық - ♂ 

қос жынысты гүлдер 

Бірнеше өсімдіктің формуласының мысалы:

сарғалдақ (Ranunculus) – *Са5 Со5А∞ G∞
бұршақ (Pisum) - ↑Са(5) Со1+2+ (2) А(9)+1 G1   
орамжапырақ (Brassica) * Са4Со4А2+4G(2),
бақ - бак (Taraxacum) - ↑Са0Со(5) А(5) G(2)
гүлкекіре (Centaurea) - *Са0 Со(5) А(5) G(2)
қызгалдак (Tulipa) - *Р3+3А3+3G(3).

олеңқияқ (Саrех)- Р0А3С0; Р0А0 G(3)
Гүл диаграммасы - жазықтықта гүл бөліктерінің өзара орналасуын бейнелейтін жоба немесе гүл бөліктерінің пішінін бейнеліп көрсету (56 - сурет). Мұнда мынадай шартты белгілер қолданылады: тостағанша жапырақшаларын - қырлы жақшамен, күлте жапырақшаларын - дөңгелік жақшамен, аталықтарын – піспеген тозаңқаптың көлденең кесіндінің пішінімен, аналықты - жатынның көлденеңінен кескіндегі пішінімен белгілейді. Гүл диаграммын сызғанда, оның жоғары жағында өркен сабағын, ал төменгі жағына жағын жапырақ орналастырылады.

ҚАЙТАЛАУ СҰРАҚТАРЫ:
1. Гүл диаграммасының қандай шартты белгілері бар?
2. Симметрияның қандай түрлері бар?
3. Жыныстық белгілері қалай көрсетіледі?
4. Гүл бөліктерінің белгілері қайдан алынған?

5. Орамжапырақ гүлінің формуласымен диаграммасы қандай?
6. Сарғалдақ гүлінің формуласымен диаграммасы қандай?
7. Бұршақ гүлінің формуласымен диаграммасы қандай?
8. Қызгалдак гүлінің формуласымен диаграммасы қандай?
ӨЗІН - ӨЗІ ТЕКСЕРУГЕ АРНАЛҒАН МАТЕРИАЛДАР 

Жаттығу тапсырмалары:

Өсімдік ұлпаларын оқып болғаннан соң кестені толтыр.

Жабындық ұлпаларды салыстыру

	Ұлпаның атауы
	Қандай меристемадан пайда болады
	Қандай мүшелерді жауып тұрады
	Жасуша қабырғасының жуандауы
	Жасуша қабырғасы қандай затпен сіңген
	Желдету 

үшін қандай құрылымдары болады 
	Жарық

тың өтуі үшін  

	
	
	
	біркелкі
	біркелкі емес
	
	
	

	Эпидермис
	
	
	
	
	
	
	

	Перидерма
	
	
	
	
	
	
	

	Қабық
	
	
	
	
	
	
	


	Ұлпалардың атауы
	Жасушалары

ның пішіні, олардың байланысу сипаты
	Қабығының жуандануы
	Қабығы-

ның химиялық құрамы
	Тірі 

прото

пластың болуы
	Пластидтер типі
	Қызметі

	
	
	біркелкі
	біркелкі емес
	
	
	
	

	1.Меристема
	
	
	
	
	
	
	

	а)төбелік
	
	
	
	
	
	
	

	б)бүйірлік
	
	
	
	
	
	
	

	2. Жабындық ұлпа
	
	
	
	
	
	
	

	а)алғашқы
	
	
	
	
	
	
	

	б)соңғы
	
	
	
	
	
	
	

	3.Механикалық
	
	
	
	
	
	
	

	а) склеренхима
	
	
	
	
	
	
	

	б) склереид
	
	
	
	
	
	
	

	4. Өткізгіш элементер
	
	
	
	
	
	
	

	а) сүзгілі түтіктер
	
	
	
	
	
	
	

	б) сосудтар және трахеидалар
	
	
	
	
	
	
	

	Негізігі паренхима
	
	
	
	
	
	
	

	а) қоректік
	
	
	
	
	
	
	

	б) хлоренхима
	
	
	
	
	
	
	

	в) аэренхима
	
	
	
	
	
	
	

	г) колленхима
	
	
	
	
	
	
	


Дұрыс пікірді таңдап алу.
1. Ағаштың сабағы қабықтан, тоздан, тіннен, сүректен және өзектен тұрады. 

2. Тоз жасушалары өлі.

3. Сабақтың қабығы және тоз – жабындық ұлпа.

4. Сүзгілі түтіктер сүректің құрамына кіреді. 

5. Тін талшықтары – созылыңқы, қалың қабырғалы өлі жасушалар.

6. Сабақтың ені үздіксіз өседі.

7. Кеңістікте орналасуына қарай сабақ қаңдай топтарға бөлінеді.

8. Жылдық шеңберлері көктемде, жазда және күзде пайда болады.

9. Жылдық шеңберлер бойынша ағаш қандай жағдайда осы немесе алдыңғы жылда өскенін білуге болады. 

10. Су мен минералды заттар сабақта өзегі бойынша жылжиды.

11. Әр өсімдіктің денесі ұлпадан түзілген.

12. Ұлпа құрылысы, атқаратын қызметі және шығу тегі бойынша жасушалар тобы.

13. Жасушалар ұлпаларда жасушааралық заттпен байланысқан.

14. Түзуші ұлпа тек қана өркеннің апексінде орналасады. 

15. Өсімдіктің түзуші ұлпасы тек қана ұрықта орналасады.

16. Өсімдіктерде қанқаның қызметін негізгі паренхима атқарады.

17. Хлоропластар негізгі ұлпаның жасушаларында орналасады.

18. Ағаштың сүрегін өсімдіктердің жабындық ұлпасы түзеді.

19. Жасымықша эпидермисте орналасады.

20. Тамыр түктері тамырды топырақта бекітеді.

21. Ағашты өсімдітердің сабағы соңғы құрылысты болады 

22. Ксилема мен флоэма - өткізгіш шоқтар.

23. Өзек сәулелер суды өткізеді.

24. Ағаш діңінде қоректік заттар мен минералды тұздардың сулы ерітінділері радиальді ағыспен өзек сәулелері бойымен өтеді.

25. Көлденең кесіндісінде барлық ағаштарда жылдық шеңберлері анық көрінеді. 

26. Белгілеу дәрежесі бойынша жылдық шеңберлерін сақиналы – сосудты және шашыраңқы – сосудты сүректер деп ажыратады.

27. Камбий өркеннің өсу нүктесінде орналасады.

28. Шөптесін өсімдіктер ені бойынша өспейді.

29. Өсімдіктердің барлық өткізгіш ұлпаларының бірлестігі өткізгі шоқ деп аталады.

30. Сүзгілі түтіктер флоэманың құрамына кіреді. 

31. Қабық пен сүрек арасында тін орналасады.

32. Сабақта су мен минералды заттар ксилема сосудтары арқылы жылжиды.

33. Жапырақтан органикалық заттардың ерітінділері сүзгілі түтіктер арқылы жылжиды. 

Сабақ пен тамырдың анатомиялық құрылысын салыстыру.
1. Тамырдың бұтақтануы сабақтың бұтақтануынан айырмашылығы неде? Жанама тамырлар қалай және қай жерде пайда болады?

2. Өркен төбесінің құрылысы мен тамыр ұшының құрылысы арасында олардың бұтақтану тәсілінің айырмашылығына байланысты қандай ерекшеліктер бар. 

3. Тамырдың соңғы құрылысын, сабақтың соңғы құрылысынан қандай анатомиялық ерекшеліктері бойынша ажыратуға болады?

4. Тамырмен сабақтың перициклінің ұлпаларын және қызметін салыстырыңдар.

5. Неліктен тұрып тамырына қарағанда сәбіз тамыры нәзіктеу және жұмсақ?

Тест сұрақтары: (ұлпа, тамыр, сабақ, гүл)
Бір дұрыс жауап таңда:

1. Эпидерма құрамына кіреді:

а) суберин

б) устьица 
в) мезофилл

г) гиподерма

2. Трихобластар келесі ұлпаның компоненті болып саналады:

а) эпидерманың
б) ризодерманың
в) гиподерманың
г) перидерманың
3 Перидерманың қалыптасуы іс-әрекетті арқылы өтеді:

а) камбийдің
б) феллогеннің
в) перициклдің
г) прокамбийдің
4. Камбийдің қызметі болып саналады:
а) биікке өсуі
б) енініне өсуі;
в) ендірме өсу.

г) интеркалырлық өсуі
5. Прокамбийден түзіледі:
а) камбий
б) феллоген
в) интеркалярлық меристема

г) бүйірлік меристема
6. Алғашқы құрылысты түзуші ұлпа:
а) прокамбий
б) камбий
в) феллоген

г)перидерма

7. Тірі жасушалары болмайтын ұлпа:  
а) жабындық
б) механикалық
в) қоректік
г) өткізгіш.
8. Жабындық ұлпаға жатпайды:
а) эпидерма
б) тін талшықтары
в) тоз
г) сүрек талшықтары
9. Тірі жасушалардан пайда болған механикалық ұлпа болып саналады: 
а) паренхима 

б) колленхима
в) склеренхима
г) склереидтер
10. Мына жасушаларда жасуша қабырғалары сүректенеді :
а) меристемада
б) тозда
в) тін талшықтарында
г) сүрек талшықтарында
11. Склеренхимді талшықтар құрамына кіреді:  
а) жабындық ұлпалардың
б) өткізгіш ұлпалардың
в) бөліп шығарушы ұлпалардың
г) түзуші ұлпалардың

12. Алғашқы қабық тамыры тұрады:
а) экзодермадан
б) эпиблемадан
в) перидермадан 
г) эпидермистен

13. Тамырдың алғашқы анатомиялық құрылысында орталық цилиндрге кіреді:
а) перицикл
б) эпиблема
в) перидерма 
г) қабық

14. Тамырдың соңғы анатомиялық құрылысында орталық цилиндрге кіреді:
а) эпиблема
б) перидерма 
в) радиальды шоқ
г) камбий
15. Тамырдың алғашқы анатомиялық құрылысындағы үш бөлігі:
а) экзодерма
б) эпиблема
в) перидерма 
г) эпидермис

16.Тамырдың соңғы анатомиялық құрылысындағы үш бөлігі:
а) экзодерма
б) эпиблема
в) перидерма 
г) эпидермис

17. Тамырдың сонғы қабық бөліктері:
а) перицикл
б) перидерма 
в) радиальды шоқ 

        г) алғашқы флоэма 

18. Тамырдың өсу аймағындағы ұрық (гистогенді) қабаттары:
а) экзодерма
б) перидерма 
в) дерматоген
г) қыртыс

19. Қандай өсімдіктердің тамыр түктері болмайды:

а) тұңғиықтың 

б) бидайдың
в) ас бұршақтың
г) арпаның
20. Мына өсімдіктер сабақтарында өтпелі анатомиялық құрылысы кездеседі: 

а) күнбағыста
б) топинамбурда
в) бидайда
г) кирказонда
21. Мына өсімдіктер сабағында алғашқы қабықтың орталық цилиндрге өту шекарасы айқын емес: 
а) бидайда
б) құртқашашта
в) картопта
г) алмада
22. Ағаштың алғашқы қабығы мына ұлпадан тұрады:

а) колленхимадан
б) алғашқы қабық паренхимасынан

в) перидермадан
г) камбийден
23. Ағаш тіңінін гистологиялық элементтері:

а) колленхима
б) қыртыс
в) сүзгілі түтіктер жасуша серігімен 

г) перидерма

24. Ағаш сүрегінің гистологиялық элементтері:
а) колленхима
б) сүрек паренхимасы
в) сүзгілі түтік серігімен

г) перидерма

25. Мына өсімдіктердің сабақтарында шоқты құрылыс кездеседі:
а) кирказонда
б) арпада
в) бидайда

г) күнбағыста

26. Ядролы сүректе жинақталады:

а) қарамай

б) инулин
в) гликоген
г) бейорганикалық заттар

27. Қарағай сүрегі мына ұлпалардан тұрады:
а) колленхимадан
б) сүрек паренхимасынан
в) сүзгілі түтіктің серігінен 

г) перидермадан
28. Жалаңаш тұқымдыларда тұқымбүрдің ішінде не түзіледі? 

а) тұқым қабықшасы 

б) микроспоралар 

в) споралар 

г) ұрық қалтасы 

29. Ұрық неден пайда болады?

а) гаметадан
б) зиготадан
в) эндоспермнен
г) спорадан 
30. Жемістің түзілуі:

а) Аналық мойынынан 

б) Аналық түйіннен (жатыннан) 

в) Аталықтан 

г) Кіріккен гүлтабаннан 

31. Қорғаныш қызметін атқаратын гүлдің мүшесі.

а) аналықтың ауызы
б) аталық жіпшесі
в) тостағанша жапырақшалары 

г) аналықтың мойыны 
32. Гүл формуласы Ca(5) Co 1+2+(2) А(9)+1G1 мына өсімдікке тән: 

а) түймешетенге
б) тұрыпқа 
в) алмаға 
г) жоңышқаға 
33. ↑P(2)+2 А3G1 – формуласы қай тұқымдас гүліне келеді?

а) астық 

б) күрделігүлділер

в) алқа

г) бұршақгүлділер 

34. *P 3+3 A3+3 G(3) – формуласы қай тұқымдас гүліне келеді? 

а) бұршақ
б) лалагүлділер
в) алқа
г) астық
35. *Р6 A3+3 G(3) – формуласы қай тұқымдас гүліне келеді?

а) жуалар
б) крестгүлділер
в) бұршақгүлділер 
г) ерінгүлділер
36. Гүл формуласы * Са5Со5А∞G∞ мына өсімдікке тән: 

а) бидайға
б) сарғалдаққа 
в) құлпынайға
г) сұлыға 
37. Гүл формуласы ↑Ca5Co5А5 G(3) мына өсімдікке тән: 

а) қоғажайға (фиалка)
б) тұрыпқа 

в) алмаға 

г) жоңышқаға 

Берілген гүлдердің диаграммасы бойынша гүлдің формуласын жазу. 

Берілген гүлдердің формуласы бойынша диаграммасын құрастыру. 

*Са5Со5А∞ G1         *Р3 +3А3 +3G (3)  * Ca4 Co4А 4+2 G1   ↑Ca(5) Co 1+2+(2) А(9)+1G1
↑Ca5 Co5А 5 G(3)  * Са5Со5А∞ G∞  *Са(5)Со(5)А 5G1         

1-сурет. Пияздың (Allium cera L.) қабыршақ қабығының жасушалары:


1- жасуша қабықшасы;


2- цитоплазма;


3- ядро;


4- ядрошық.

